
 

 

 

 

 

 

 

 

 

 

 

 

 

 

 

 

 

Inuit Puvallunnaqtumi 

Pitaqarunniiqtittinirmut 

Aaqqiktausimaningit 



I 

Inuit Tapiriit Kanatami Miksaanut 
Inuit Tapiriit Kanatami (ITK) Kanatami kiggaqtuijiujut katujjiqatigiingulluti 65,000-nut Inungnut Kanatami, 

unurniqsat Inuit Nunanganirmiutaulluti, taikani, Inuvialuit Nunangani (Nunatsiarmi), Nunavummi, Nunavimmi 

(Kuapak Uangnangani), ammalu Nunatsiavut (Laapatua Uangnangani). Taakkualimaa, tisamat aviktuqsimajut 

Inuit Nunagijanga, nunaqutigijavut Kanatami. 51-nik nunaliqutilik amma angininga 35-pusanitiuvuq Kanataup

nunalimaangani ammalu 50-pusantimi sijjaqutinginni. Malittiarluni pilirinirijariaqaqtangani, Inuit Tapiriit 

Kanatami kiggaqtuivuq pijunnautigijaujuni amma piliriarijaujumajuni Inungnut kanatami quttingniqaqłuni 

gavamaujukkut kiggaqtuilluni tamainnik Inuit aviktuqsimajut nunaqutinginni. 

Nunataanirmut angiqatigiingujut atuliqtitaujut Inuit Nunangani ilagijauttiaqtuq pilirivvitta pinasuaqtanganut. 

Taakkua nunataanirmut angiqatigiigutiit sapujjautittijut ilanga 35 ataagut Kanataup Piqujarjuangani, 1982, 

piliriaqarumainnaqtugu atuliqtittinirmit katujjiqatiqarluta Kanataup Gavamangani. Inuit Tapiriit Kanatami 

nipigijauvaktut atuagarnut, piliriaksanut, amma pijittirautinut kamagijaqarnirmut inuusirmuungajuni, 

iliqqusirmuungajuni, gavamalirinirmuungajuni, ammalu avatilirinirmuungajuni akaunngiliurutini 

inuqutittinnut. Inuit Tapiriit Kanatami aulataujuq Katimajiujunut taakkuangulluti: 

 Iksivautaq amma Aulattijimmarik, Inuvialuit Aviktuqsimajut Kuapuriisakunni

 Angajuqqaaq, Makivikkunni

 Angajuqqaaq, Nunavut Tunngavikkunni

 Angajuqqaaq, Nunatsiavut Gavamangani

Taakkua niruarunnaqtut katimajiit ilaqarmijut, taakkuninga niruarunnanngititaujunit Ilisimainnarniaqtuni 

Ilaunirmut Kiggaqtuijini katimajiuqataungmijut: 

 Angajuqqaaq, Inuit Nunarjuarmi Katujjiqatigiingit Kanatami

 Angajuqqaaq, Pauktuutit Inuit Arnait Kanatami

 Angajuqqaaq, Kanatami Inuit Makkuktunut Katimajini



II 

Tauturruugaq 

Kanatami inuqutigijaujut makimaliqtut katujjiqatigiinikkut amma nangminiq piliriaqarumanikkut. 

Turaagaksat 

Inuit Tapiriit Kanatami nipiqutigijaujuq kanatami sapujjinirmut amma alluriatittinirmut pijunnautigijaujuni 

amma piliriarijaujumajuni inungnut Kanatami. 

Ijjuaqtaujariaqanngittuq © Inuit Tapiriit Kanatami, Nuvipiri, 2018 

III 

Nainaaqsimajut amma tukingit 
Aanniaqarnanngittulirinirmut Amigaluarningit: Ajjigiinnginniujut aanniaqarnanngittulirinirmut turaangajuni 

inuusirmut nuqqangarutaujut asijjiqtaujunnaqtut ammalu naammagijaunnginniraqtut.
1
  

Aanniaqarnanngittulirinirmut Amigannginningit: Aanniaqarnanngittulirinirmut amigannginningit tukilik inulimaat 

tikiumajunnaqtut qanuinngittiarnirmi aanniaqarnanngittulirinikkut ammalu nuqqangatitaunngittut tikiumanirmut 

pijjutigillugu inuuninga, nakinngaarninga, ukpirninga, angutauninga arnauninga, ukiungit, inuusirmi namiinninga, 

inuusirmi kiinaujjanirmut qanuilinganinga uvvaluunniit asingani inuusirmut nalunairutaujumi.
2
 

Aitturlungnaqtuq Puvallunnaqtuq: Taiguusiujuq atuqtausuuq kinatuinnaq qanimatillugu puvallunnaqtuq 

aannianganut. Puvallunnaqtuq aannianga unatasuuq puvangni ammalu aniqsaaqviuvaktuni (savvik ammalu iggiaq). 

Puvallunnaqtuq aannianga timiup ilanginnuujunnarmijut suurlu qarasarmut, qiliqsinat uvvaluunniit saunirnut.  

Inuk aitturlungnaqtuq puvallunnaqtuqaqtuq qanuittiaqquujiqattangittuq ammalu aanniarnirmut 

nalunaiqtaugutiqatuinnarialik suurlu uirngarjuarluni, qiukkangaqattarniq unnuakkut, uutirnaqattarniq ullukkut, 

ammalu saluttikaallangniq. Inuk aitturlungnaqtuq puvallunnaqtuqaqtuq savvikkut uvvaluunniit iggiakkut 

quiqsutuinnariaqarnimijuq pinasuarusirnut marruungnik pingasunut, savvikkut aannialuni, anirnikilluni, 

uvvaluunniit aulingmi nuvaijarluni (uriaqtami). Inuit ilangit aitturlungnaqtuq puvallunnaqtuqaqtut qaujivanngittut 

aanniarnirmut nalunaiqtaugutinit.  

Aitturlungnaqtuq puvallunnaqtuq pijjutausuuq qupirruarjunginut (puvallunnaqtuup qupirruarjunginnut). 

Puvallunnaqtuup qupirruarjungit siammakpalliasuut inungmit asingminut anirnikkut puvallunnaqtumi 

aanniaqaqtuq savvikkut uvvaluunniit iggiakkut quiqsuruni uvvaluunniit tagiuksaruni.  

Aitturlungnaqtuq puvallunnaqtuq pijunniiqtitaugunnaqtuq qupirruarjungnut inuulisautinut (puvallunnaqtumut 

inuulisautiit). 

1 Ibid. 

2 National Collaborating Centre for Determinants of Health. (2014). Glossary of essential health equity terms (Kanatami Katujjiqatigiigvik 
Nalunaiqsijjutinut Aanniaqarnanngittulirinirmut. (2014). Taiguusingit pimmariujuni aanniaqarnanngittulirinirmut amigannginningirmut 
uqausirnut). Aantiganis, Nuuva Sikuusia: Kanatami Katujjiqatigiigvik Nalunaiqsijjutinut Aanniaqarnanngittulirinirmut, Saint Vuraansis Aksaiviju 
Silattuqsarvigjuaq.  

DOT: Tukilik “tautuktaullattaarluni mamisaqtauniq” uvvaluunniit “tautuktaullattaarluni pijunniiqtitauniq”. 

DOT (inuulisautini iiqqaraluarmangaaq qaujisaqti) taimaippuq aanniaqarnanngittuliriji nauttiqsuqtillugu 

(qaujisaqtuq) inungmi aitturlungnaqtuq puvallunnaqtuqaqtumi uvvaluunniit aitturlungnanngittuq 

puvallunnaqtuqaqtut aanniami iisininginni atuni inuulisautinginni puvallunnaqtumut mamisaqtaunirmut.  

 

GeneXpert
®
: Pilirijjusiujuq qaujisarnirmut nuvangmi (uriaqtami) qaujisarutiksat puvallunnaqtuup 

qupirruarjunginnut.  

 

IGRA: Tukilik “aungmut qaujisaruti”. IGRA (aungmut qaujisaruti) aungmut qaujisarutiujuq qaujinasunnirmut inuk 

aittuqtausimangmangaaq puvallunnaqtuup qupirruarjunginnut. 

 

LTBI: Tukilik “aitturlungnanngittuq puvallunnaqtuq aanniaq”. Aitturlungnanngittuq puvallunnaqtuq aanniaq 

taiguusiuvuq inuk aanniaqaqtillugu qupirruarjungni aitturlungnaqtuq puvallunnaqtuqtaarutausuumi 

(puvallunnaqtuup qupirruarjungit), kisiani aitturlungnaqtumi puvallunnaqtuqanngittuq. Aitturlungnanngittuq 

puvallunnaqtuq aanniaq ilaannikkut taiguqtausuuq “sinittuq puvallunnaqtuq” suuqaimma puvallunnaqtuup 

qupirruarjungit suurlu siniktut uvvaluunniit “aitturlungnanngittumiittut”. Aitturlungnanngittuq puvallunnaqtuq 

aanniaq siammagunnanngittuq. Mamisailuni aitturlungnanngittuq puvallunnaqtuq aanniami 

taimaittuqtaaqtitsittailimasuuq aitturlungnaqtumi puvallunnaqtumi.  

 

TST: Tukilik “puvallunnaqtuqarmangaaq uvinikkut qaujisaruti”. TST (puvallunnaqtuqarmangaaq uvinikkut 

qaujisaruti) qaujisarutiuvuq inuk aanniaqarmangaaq qupirruarjungni aitturlungnaqtumi puvallunnaqturutaujumut 

(puvallunnaqtuup qupirruarjungit). TST (puvallunnaqtuqarmangaaq uvinikkut qaujisarutikkut) imakittumi imarmi 

kapisisuut uviniup ataagut talikkut aanniaqarnanngittulirijimut. Aanniaqarnanngittuliriji qaujigiasuuq 

qaujisarutiujuup iningani ikarrat 48-nik 72-nut qanuilirutaungmangaaq. Asingit taiguusiungmijut taassumunga TST 

(puvallunnaqtuqarmangaaq uvinikkut qaujisaruti) taakkuangujut: “Maantau”, “maantau qaujisaruti”, 

“puvallunnaqtumut qaujisaruti”, “uvinikkut qaujisaruti”, ammalu “puvallunnaqtumut uvinikkut qaujisaruti”. 

 

Uriaqtami ikajuutiksaq: Pilirijjusiujuq ikajusuuq inuk quiqsurniarma nuvangmi (uriaqtami) qaujisaqtauniama 

puvallunnaqtuup qupirruarjunginnut.  

Titiqqaq Inuit Tapiriit Kanatamikkut 

Angajuqqaanganni 
 

Inugiarjuaraaluungningit puvallunnaqtuqaqtut (TB) inungnit inulimaanut aanniaqarnanngittulirinirmut 

quaqsaarnaqtumiittuq. Puvallunnaqtumut titiraqsimajuni qaujisaqtaunikuni nuatausimajut taikannga 

Inulimaanut Aanniaqarnanngittulirinirmut Timingatta Kanatami nalunaiqsivuq inugiarningit 

aitturlungnaqtumi puvallunnaqtuqaqtut inungnit taikanirmiungujuni Inuit Nunangani 2016-mi 

ungataanuungalauqtuq 300-ngiqsurlugu taikkuninga Kanatami inuunikuni nunaqaqqaaqsimanngittuni. 

Maajji 2018-mi, Inuit Tapiriit Kanatami ammalu Kanataup Gavamanga angiqsimalilauqtuuk 

inukinniqsauliqullugit qassiuningit puvallunnaqtuqaqtut Inuit Nunangani 50 pusantimi tikillugu 2025, ammalu 

pitaqarunniirluni puvallunnaqtuq tikillugu 2030. Taakkua turaagaksattiavaaluujuuk. Kajusititaitsiarninga 

taimainniaqtuq pitaqarluni ammalu naammaktumi kiinaujaqtaqarluni, katujjiqatigiillarillutit tamakkilimaat 

piusivaalliqullugu tamainni aanniaqarnanngittulirinirmut ammalu qanuinngittiarnirmut Inungni, ammalu 

piluannguaqtumi, ilautitauningit inuit, ilagiingujut ammalu nunaliujut aktuqtausimajunut puvallunnaqtumut. 

Aaqqiksuqtauninga Inuit Gavamallu Katujjiqatigiingujut Katimajiralaangit (ICPC) Viivvuali 2017-mi, 

puvallunnaqtuq Inungni gavamatuqakkunni sivulliujjaujuq, ammalu maannaujuq piviqaliqtut 

sivumuaqpallianirmit atuliqujaujunit ilaliutisimajunit Inuit-specific Tuberculosis (TB) Strategy (Inungnut 

turaangajuq Puvallunnaqtumut (TB) Parnautimut) saqqitaujuq Inuit Tapiriit Kanatamikkunni 2013-mi. Inuit 

Gavamallu Katujjiqatigiingujut Katimajiralaangit (ICPC) pigiaqtittilauqtut saqqiinirmit Puvallunnaqtumi 

Pitaqarunniiqtittinirmut Pilirijiuqatigiiktuni Utupiri 2017-mi kamanirmut pitaqarunniiqtittinirmut 

puvallunnaqtumi Inuit Nunanggalimaami. 

Inuit Puvallunnaqtumi Pitaqarunniiqtittinirmut Aaqqiktausimaningit turaangajuq sivumuaqtittinirmit 

pivalliatittiniujumi aviktuqsimajuni qanuiliuriarnirmut parnautini pitaqarunniiqtittinirmut puvallunnaqtumi 

iluittuulingajut, aaqqiksuqsimattiaqtut ammalu qaujijaunikuni tunngaviqaqłuti. Saqqijaaqtittijuq parnagutiup 

qanuiliurutinginni ammalu ikajuutiksani qaujimajattinni saqqiijunnaqtuni atuinnaqarviunirmi piuttiaqtuni 

puvallunnaqtumut paqqijaunirmut ammalu kamagijaqarnirmi akunialuk ilisimajuni inuusirmut kiinaujjanirmut 

ajjigiinnginniujuni turaangaqasiutijuni puvallunnaqtuup aittuutauvangningani ammalu unuqtualuit 

puvallunnaqtumi aannialingni inuqutittinni.  

Pivalliatitauninga Inuit Puvallunnaqtumi Pitaqarunniiqtittinirmut Aaqqiktausimaningit kamagijaulauqtuq Inuit 

Tapiriit Kanatamikkunni (ITK) katujjiqatiqaqłuti Inuit Puvallunnaqtumi Pitaqarunniiqtittinirmut 

Aaqqiktausimaningit Pilirijiuqatigiiktuni, Inuit Puvallunnaqtuq Katimajiralaanginni ammalu Inuit Inulimaanut 

Aanniaqarnanngittulirinirmut Pilirijiuqatigiiktuni. Atauttikkut, taakkua katinngajut ilaqaqtut kiggaqtuijini 

tagvannga: tisamani Inuit Nunataanirmut Katujjiqatigiikkunginni (uvvaluunniit tilijausimajuni); nunalingni 

kiggaqtuijiujut atuni Inuit aviktuqsimajut nunanginni; Pauktuutit Inuit Arnait Kanatami; Kanatami Inuit 

Makkuktut Katimajinginni; Kiggaqtuijiujut Gavamatuqakkunni, kanataup nigiani ukiuqtaqtunganillu 

aviktuqsimajut gavamakkunginni; ammalu inuit qaujimaniqattiaqtut aanniaqarnanngittulirinirmut 

amigannginninginni (Janet Hatcher Roberts), puvallunnaqtumut paqqijaunirmut ammalu piliriaqarnirmit 

(luuktaaq Anne Fanning) ammalu puvallunnaqtumut qaujisarnirmut (luuktaaq Gonzalo Alvarez). 

Puvallunnaqtuq Inungniittuq pitaqarunniiqtigiaqaqtavut. Taassuma titiqqaup saqqitauninga pimmariujuq 

alluriarutaulluni taikunga tukimuarutaujumut.  

 

Natan Obed 

Aulattijikkut Nailligiaqsimajukkut Unikkaalianga 
Puvallunnaqtuqaqtut (TB) inungnit inulimaanut aanniaqarnanngittulirinirmut quaqsaarnaqtumiittuq.  

2016-mi, unurningit aitturlungnaqtumut puvallunnaqtumut uqausiujut Inungnut taikanirmiutaujunut Inuit 

Nunangani (Inuvialuit Nunatsiarmi, Nunavummi, Nunavingmi Kuapak Tarrangani, ammalu Nunatsiavutmi 

Laapatua Uangnangani) 38-ngiqsurlugu unurniqsaulauqtut Kanatami tamainnut ammalu 300-ngiqsurlugu 

unurniqsaulauqtut Kanatami inuunikuujunut Nunaqaqqaaqsimanngittunut. 

Inugiaraaluit puvallunnaqtuqaqtut Inuit Nunangani nalunaiqtaugutiuvuq aanniaqarnanngittuliriniup 

ajjigiinnginninginni Inungnut takunaqasiutilugu inugiaktut asingit Kanatami. Tuqurarningit puvallunnaqtumut, 

ammalu unuqsivallianningit puvallunnaqtuqaqtut ammalu siammaksimaningit aviktuqsimajut ilanginni 

saqqijaaqtittivuq tuavirnaqtumi kamagijauttiarnikkut kanatami piliriarijaujariaqarningani nuqqaqtittinirmut 

puvallunnaqtumi inungnut ammalu kamagijaqarnirmi ajuqsarniujumi ammalu amigarijaujuni 

inuusirmuungajut qanuilingarutaujut inuit qanuinngittiarninginnut taimaitittigutaujunut, ilaqaqłuni: 

igluliriniq, nirijaksaqattiarniq ammalu niqittiavaliriniq, isumakkut qanuinngittiariarniq, ammalu 

atuinnaqarviunirmi aanniaqarnanngittulirinirmut pijittirautini.  

Inuit tapiriit kanatami saqqiilauqtut Inuit-specific Tuberculosis (TB) Strategy (Inungnut Turaangajumi 

Puvallunnaqtumut (TB) Parnautingani) 2013-mi. Parnauti pivalliarutaulauqtuq katujjiqatiqaqłuti Inuit 

Inulimaanut Aanniaqarnanngittulirinirmut Pilirijiuqatigiiktunut, katimajiralaakkanniulluti Kanatami Inuit 

Katimajiralaanginni Aanniaqarnanngittulirinirmut (NICOH). Inuit Puvallunnaqtumi Pitaqarunniiqtittinirmut 

Aaqqiktausimaningit pivalliarutauvuq taassumunga piliriangusimajumut.  

Inuit Puvallunnaqtumi Pitaqarunniiqtittinirmut Aaqqiktausimaningit atuqtauniaqtuq inuit aviktuqsimajuni 

pivalliatittinirmut qanuiliuriarnirmut parnautini pitaqarunniiqtittinirmut puvallunnaqtumi tamainni inuit 

nunalinginni Kanatami. Kajusittiarninga unuqtuni ikajurutiksaqarialik, kajusiinnaqtumi angiqsimanirmi 

ammalu tusarviqarluti tigumiaqtiuqataujuni − piluannguaqtumi inungni, qaujimaningit aktuiniujuni 

puvallunnaqtumut ammalu saqqittunnaqtuni kamagijaqarnirmut pirjuangujut atuliqtittinirmut 

aktuiniqattiaqtumi ammalu makimatitaugunnaqtuni aaqqigiarutiksanut. Qaakkanniagut, taanna titiqqaq 

atuinnautittijuq naigligiaqsimajumi atuqtaunikuujuni, ilulinginnut ammalu aktuiniujuni puvallunnaqtumi 

inuqutittinni.  

Uqalimaalluatarniaqtut taassuminga titiqqamit katujjiqatigijavut aanniaqarnanngittulirinirmut ammalu 

inuusirmut pivalliatittinirmit, makuangulluti: Inungni kiggaqtuijut katujjiqatigiit ammalu gavamait, 

pilirijimmarit ammalu kiggaqtuijiujut gavamatuqakkunni, kanataup nigiani ammalu ukiuqtaqtungani gavamait 

ammalu pilirivviit. Kinguningani uqalimaarniaqtut ilaqaqtuq aanniaqarnanngittulirinirmut paqqijaunirmut 

pilirijinut ammalu asinginnut pijittiraqpaktuni inungni, ammalu ikajuqsurningit atuliqtittinirmut 

aviktuqsimajumi puvallunnaqtumi pitaqarunniiqtittinirmut qanuiliuriarnirmut parnautinut pimmariuqataujut. 

Inuit Tapiriit Kanatami ikajuqsukniaqtut atuqtauninga Inuit Puvallunnaqtumi Pitaqarunniiqtittinirmut 

Aaqqiktausimaningit kajusiinnaqtumi kamagijaqarnirmut Inuit puvallunnaqtumi pitaqarunniiqtittinirmut 

aksururutaujunut kanatami, ammalu katujjiqatiqarnikkut inulimaanut gavamagijaujunik ammalu inungni 

kiggaqtuijiujuni katujjiqatigiini ammalu gavamani ikajuqsunirmut pivalliatittinirmut ammalu atuliqtittinirmut 

aviktuqsimajumi puvallunnaqtumi pitaqarunniiqtittinirmut qanuiliuriarnirmut parnautini. Inuit Tapiriit 

Kanatami aturniaqtut Aaqqiktausimaninginni tusaqtittinirmut pivallianiujumi puvallunnaqtumi 

pitaqarunniiqtittinirmut. 

Pigiarngarninga 
Taanna titiqqaq marrulluataulluti aviksimajuuk: 1) titiraqsimajut tusaumajjutiksat 

qanuilingalauqsimajatuqanga ammalu aktuiniujut puvallunnaqtumi nunaqutittinni, ammalu ulurianarutaujut 

inuqutittinnu, ammalu 2) tusaumajjutiksat puvallunnaqtumi pitaqarunniiqtittinirmut aaqqiktausimaningit 

atuqtauniaqtuq tamainni Inuit Nunangani atuliqtittinikkut aviktuqsimajumut turaangajumi puvallunnaqtumi 

pitaqarunniiqtittinirmut qanuiliuriarnirmut parnautini. 

Ilaliujjausimajuq A saqqijaaqtittijuq titiraqsimajuni qaujisaqtaunikuni nuatausimajuni pitaqarninganut 

ammalu siammakpallianinganut puvallunnaqtuq Inuit Nunangani. 

Ilaliujjausimajuq B takuksautittijuq The Patients’ Charter for Tuberculosis Care (Aanniajuup Pijunnautinga 

Puvallunnaqtumut Paqqijaunirmut) uuktuutiulluni saqqijaaqtuni ikajuutiksanut ikajuqsunirmut pijunnautitigut 

tunngaviqaqłuti, inungmut turaangalluni piliriaqarnirmi puvallunnaqtumi pitaqarunniiqtittinirmut. Taanna 

Aanniajuup Pijunnautinga pivalliatitaulauqtuq atauttikkut taassumunga International Standards for 

Tuberculosis Care (Nunarjuarmi Atuqtaujarialiit Puvallunnaqtumi Paqqijaunirmut) taakkununga Nunarjuarmi 

Paqqijaunirmut Katimajinut. Nalunaiqsijuq pijunnautini ammalu pijaksarijaujuni taikkununga 

puvallunnaqtuqaqtunut ammalu “…aaqqiksuisuuq qanuq aanniajut, nunaliujuq, aanniaqarnanngittulirijiit 

(immikkuungajut ammalu inulimaanuungajut), ammalu gavamait katujiqatigiijunnarmangaat piuttiaqtumi 

ammalu mappingajukkut tautugaqarluti piusivaalliqtittinirmit puvallunnaqtumut paqqijaunirmut ammalu 

piusivaalliqtittinirmi atuutiqarninga aanniaqarnanngittulirinirmut pilirijjusiujuq... Tamainni 

saatauniqsaujunnarniarmata tamainnu, ajjigiiktumi piliriluti ammalu piuttiaqtumi katujjiqatigiiluti.”3 

 
 

  

                                                        
3
 World Care Council. (2006).Patients’ Charter for Tuberculosis Care (Nunarjuarmi Paqqijaunirmut Katimajiit. (2006).Aanniajuup Pijunnautinga 

Puvallunnaqtumut Paqqijaunirmut). Francis J. Curry Naasanul Puvallunnaqtumut Pilirivvik Kaalivuaniap Silattuqsarvigjuanga. Saan Vuransisku. 

Qarasaujakkut atuinnaujuq: http://www.who.int/tb/publications/2006/patients_charter.pdf 

http://www.who.int/tb/publications/2006/patients_charter.pdf

Piliriqatigiinniujut 
Inuit Tapiriit Kanatami ikajuqsurniaqtut aulatauninganut Inuit Puvallunnaqtumi Pitaqarunniiqtittinirmut 

Aaqqiktausimaningit taakkuninga katujjiqatiqarluti: InuviaLuit Aviktuqsimajut Kuapuriisan, Nunavut 

Tunngavikkut, Makivik Kuapuriisan, Nunatsiavut Gavamanga, Pauktuutit Inuit Arnait Kanatami, kanataup 

nigiani ammalu ukiuqtaqtumi aviktuqsimajut, Inulimaanut Aanniaqarnanngittulirinirmut Timingatta 

Kanatami, ammalu Nunaqaqqaaqtunut Pijittirattikkut Kanatami. Pijaksarijaujut kanataup nigiani ammalu 

ukiuqtaqtumi aviktuqsimajut gavamanginnut ammalu gavamatuqakkut kiggaqtuijinginnut 

pitaqarunniiqtittinirmit puvallunnaqtumi Inuit Nunangalimaami tikillugu 2030 ataani nalunaijaqsimajut. 

Nunatsiaq Gavamakkut 

Aanniaqarnangittulirijikkut Inulirijikkullu (DHSS) Nunatsiaq Gavamakkunginni saqqijaaqtittijut, sapujjijut 

ammalu atuinnautittijut aanniaqarnanngittulirinirmut ammalu qanuinngitsiarnirmut inungnut Nunatsiarmi. 

Taakkua ilagijaulluti: 

 Ikajurnirmi inungni nangminiq kamagijaqarnirmi aanniaqarnanngittulirinirmut inuusinginnut 

isumaliurinirmi; 

 Inungni sapujjisimanirmi aanniqsuqtaunirmut, ningaktaunirmut, aanniani nuqqaqtigaksaujuni 

ammalu attarnaqtuni avatilirinirmuungajuni; 

 Paqqittiarnirmi ammalu/uvvaluunniit inuusilirinirmi inungni ikajuqtaugiaqaqtillugi inuusirmut 

uvvaluunniit aanniaqarnanngittulirinirmut isumaaluutinut; ammalu 

 Mamisainirmi inungni aanniatillugit uvvaluunniit aksuruqtillugi timimigut, isumakkut uvvaluunniit 

isumalirinirmut akaunngiliurutiqaqtillugit. 

Puvallunnaqtumi pitaqarunniiqtittiniq pimmariulluni turaagaksauvuq taakkununga Aanniaqarnangittulirijikkut 

Inulirijikkullu, kisiani tamanna tikiumajaujunnaqtuq sanngijumi katujjiqatigiinikkut Nunaqaqqaaqsimajuni 

gavamani ammalu nunaliujuni. Inuvialuingni, puvallunnaqtumi pitaqarunniiqtittinirmut piliriqatiqattiarialiit 

Inuvialuit Aviktuqsimajut Kuapuriisakkunginni (IRC). Aviktuqsimajumi qanuiliuriarnirmut parnauti 

pitaqarunniiqtittinirmut puvallunnaqtumi Inuvialuingmi kattujjiqatigiiluti saqqitaulaaqtuq ammalu 

atuliqtitauluni Aanniaqarnangittulirijikkuni Inulirijikkunnillu ammalu Inuvialuit Aviktuqsimajut 

Kuapuriisakkunginni. 

Nunavut Gavamakkut 

Nunavut Gavamakkut Aanniaqarnanngittulirijikkut Puvallunnaqtumut Piliriaksanga katujjiqatiqaqtut Nunavut 

Tunngavikkunni, gavamatuqakkunni ammalu asinginni katujjiqatigiingujuni pitaqarunniiqtittinirmut 

puvallunnaqtumi Nunavummi tikillugu 2030. Tamanna piliriarijaujuq tagvuuna: katujjiqatigiinikkut, 

siammakpalliajuni kamagijaqarnikkut, piliriangujuni pivalliatittinikkut, ilinniarnikkut ammalu 

pilimmaksainikkut, qaujisarnikkut, aanniaqtulirinirmut tautungnikkut, nauttiqsuiniq ammalu qaujisainirmi, 

nunalingmi ilautittiniq, ammalu tusaumajuliriniq. 

Nunavimmi Aviktuqsimajumi Aanniaqarnanngittulirijikkut Inulirijikkullu Katimajingit  

Nunavimmi Aviktuqsimajumi Aanniaqarnanngittulirijikkut Inulirijikkullu Katimajingit (NRBHSS) 

saqqitausimajuq Jaims Pai ammalu Kuapak Tarrangani Angiqatigiigutikkut. Turaagaksaujuq taakkununga 

Nunavimmi Aviktuqsimajumi Aanniaqarnanngittulirijikkut Inulirijikkullu Katimajinginnut qaujimattiariarluti 

atuliqtitauningit aanniaqarnanngittulirinirmut inulirinirmullu pijittirautiit asijjiqtaulutit inuit pigialinginnut 

ammalu aviktuqsimajumi qanuilinganiullariktunut. Nunavimmi Aviktuqsimajumi Aanniaqarnanngittulirijikkut 

Inulirijikkullu Katimajingit pijaksaqaqtitauvut aaqqiksuinirmi ammalu atuliqtittinirmi aviktuqsimajumi 

qanuiliuriarnirmut parnautimi pitaqarunniiqtittinirmut puvallunnaqtumi. Nunavimmi Aviktuqsimajumi 

Aanniaqarnanngittulirijikkut Inulirijikkullu Katimajingit piliriqatiqasuut Makivik Kuapuriisakkunni − 

nunataanirmut katujjiqatigiingujut pinasuaraqaqtitaujut aulattinirmi piqqusituqarmut kiinaujarnik Inungnut 

Nunavingmi atuinnautitaujuni ataagut Jaims Pai ammalu Kuapak Tarrangani Angiqatigiigutikkut. 

Nunatsiavut Gavamakkut Aanniaqarnanngittulirijikkut ammalu Inuusirmut Pivalliatittinirmut Pilirivvinga 

ammalu Niupaunlaanmi Laapatuamilu Gavamakkut 

Nunatsiavut Gavamakkut Aanniaqarnanngittulirijikkut ammalu Inuusirmut Pivalliatittinirmut (DHSD) ammalu 

Niupaunlaanmi Laapatuamilu Gavamakkut katujjiqatigiisuut piusivaalliqtittinirmut, sapujjinirmut ammalu 

saqqijaaqtittinirmut aanniaqarnanngittulirinirmut ammalu qanuinngittiarnirmut Nunatsiavut nunalinginni. 

Piluaqtumi, puvallunnaqtumut aanniavingmi paqqijaunirmut, aanniaqarnanngittulirinirmut sapujjaunirmi, 

ilinniaqtittinirmi ammalu nunalingmi ilautittinirmi kajusititauluti atuliqtitausimajumi uuktuutimi 

paqqijaunirmut taakkununga Nunatsiavut Gavamakkut Aanniaqarnanngittulirijikkut ammalu Inuusirmut 

Pivalliatittinirmut Pilirivvinga, Laapatua Guranviul Aanniaqarnanngittulirinirmut Angajuqtautingint ammalu 

Aviktuqsimajumi Aanniaqtulirijiujuq Aanniaqarnanngittulirijikkunni.  

Aksururnaqtuq puvallunnaqtuq aksualuk pitaqarninganut Nunatsiavut Inungni takunaqasiutiluguli asingit 

inuujut kanataup nigiani aviktuqsimajumi. Tamainni aviktuqsimajut katujjiqatigiiktut piliriqatigiiktut 

saqqiinirmi aviktuqsimajumi upalungaijautimi turaarnirmut puvallunnaqtumi pitaqarunniiqtittinirmut 

sivuliqtiqaqłuti Nunatsiavut Gavamangani.  

Inulimaanut Aanniaqarnanngittulirinirmut Timingatta Kanatami  

Inulimaanut Aanniaqarnanngittulirinirmut Timingatta Kanatami (PHAC) pinasuagaqaqtut saqqijaaqtittinirmut 

ammalu sapujjinirmut aanniaqarnanngittulirinirmi tamainni Kanatamiulimaanit sivuliqtiunikkut, 

katujjiqatigiinikkut, nutaannguqtirinikkut, ammalu qanuiliuriarnikkut inulimaanut 

aanniaqarnanngittulirinikkut. Piliriaqatiqarluni Inungni katujjiqatiqarluni, puvallunnaqtumi qaujimajitarni, 

asinginnillu gavamakkunni katujjiqatigijaujuni gavamatuqakkunni ammalu kanataup nigiani ammalu 

ukiuqtaqtumi aviktuqsimajut kiglinginni, Inulimaanut Aanniaqarnanngittulirinirmut Timingatta Kanatami 

pilirittiaqtut atuutiqattiaqtumi atuagarnik ammalu piliriaksani saqqiinirmut ikajuqsuqtuni 

pitaqarunniiqtittinirmut puvallunnaqtumi Inuit Nunangalimaami. Piluaqtumi, Inulimaanut 

Aanniaqarnanngittulirinirmut Timingatta Kanatamikkut pilirianga puvallunnaqtumi pitaqarunniiqtittinirmut 

ilaqaqtuq: kanatalimaami nauttiqsurnirmi aitturlungnaqtumi puvallunnaqtumi, inugianut ikajuqtauqattarluti 

siammakpalliatillugu, aungiqsiivilirijini ikajuqtauluti, qaujimajaujuni tusaumaqattautiluti ammalu 

ikajuqtauluti, gavamatuqakkullu sivuliqtiuluti taakkununga kanataup nigiani ammalu ukiuqtaqtumi 

aviktuqsimajuni. 

Allait ammalu Inuit Aanniaqarnanngittulirijikkut Tuttarvinga (FNIHB), Nunaqaqqaaqtunut Pijittirattikkut 

Kanatami Pilirivvinga 

Allait ammalu Inuit Aanniaqarnanngittulirijikkut Tuttarvinga (FNIHB) taikani Nunaqaqqaaqtunut Pijittirattikkut 

Kanatami: 

 Piusivaalliqtittisuuq iliqqusirmut attarnanngittumi aanniaqarnanngittulirinirmut pijittirautini Allait 

ammalu Inuit Nunalinginnut; 

 Ikajusuuq Allait ammalu Inuit Nunalinginni kamagijaqarnirmut aanniaqarnanngittulirinirmut 

avviarutaujuni, aannianut ulurianarutaujuni, ammalu pititaunirmi aanniaqarnanngittulirinirmut 

nalimuktuni aniguqtaujuni asingnut Kanatamiutaujunut ajjipalunginni iniqaqtuni; ammalu 

 Sanngijuni katujjiqatigiiniujuni saqqiisuuq Allanit ammalu Inungni piusivaalliqtittinirmut 

aanniaqarnanngittulirinirmut atuqtauvaktuni.  

Piluaqtumi, Nunaqaqqaaqtunut Pijittirattikkut Kanatami piliriaqatiqaqtut inungni katujjiqatiqaqłuti ammalu 

kanataup nigiani/ukiuqtaqtumi aviktuqsimajut kamagijaqarnirmi unuqtualuit puvallunnaqtuqaqtuni inuit 

nunalinginni, suurlu imailiurluti: atuinnautittinirmi kiinaujarnik ammalu inungni ikajurutiksani 

kamagijaqarnirmut inuusirmuungajut qanuilingarutaujut aanniaqarnanngittulirinirmut ammalu 

siammakpalliatillugu kamagijaqarnirmi, kiinaujaqaqtittinirmi niuvirnirmut tuavirnaqtuni puvallunnaqtumut 

suqquiqsinirmut ullumisiutiit, ammalu atuqatigiinnirmi puvallunnaqtumut pitaqaurjuaqattarninganut 

naittiqsurnirmut ikajurutiksami.  

Pilirivviujuq ikajuqsuqtuq inungni katujjiqatigijauniaqtuni atuni tisamani Inuit aviktuqsimajut nunanginni 

taikuuna Inuit Tapiriit Kanatamikkut Inuit Inulimaanut Aanniaqarnanngittulirinirmut Pilirijiuqatigiiktunut 

pivalliatittinirmut aviktuqsimajumut turaangajumi qanuiliuriarnirmut parnautini pivallianirmut 

pitaqarunniiqtittinirmut puvallunnaqtumi Inuit Nunanggalimaami tikillugu 2030, ununnginniqsautitauluti 

50 pusantimi aitturlungnaqtumi puvallunnaqtuqaqtuni tikillugu 2025.  

Taikuuna kiinaujarnik atuqtuksani 2018-mi Kanataup Gavamanga kiinaujaqtittiniaqtut $27.5 milijannik 

arraagunut tallimanut ikajurnirmut pitaqarunniiqtittinirmut puvallunnaqtumi Inuit Nunangani ammalu 

$400 milijannik arraagunut qulinut ikajuqsunirmut inungnut sivuliqtiqarluti iglulirinirmut parnautiliurnirmut 

inuit aviktuqsimajut nunanginni Nunavingmi, Nunatsiavummi ammalu Inuvialuimmi. Tamanna 

qaakkanniaguungajuq $240 milijannut arraagunut qulinut uqausirijaulauqtuni Kiinaujat Atuqtutsanit 2017-mi 

ikajuqsurumalluti illuliriniujumit Nunavuumi. 

Inuit puvallunnaqtuqarningit  
Taanna ilanga nalunairijuq puvallunnaqtuq qanuq aktuiniqaqsimangmangaaq Inungni. Takunaqasiutijuq 

maannaujuq aksururutaujuq puvallunnaqtuq aannianga inungni asinginnillu kanatami inuunikuujuni 

inugiarniujuni, ammalu nalunairijuq ilanginni pitaqaqtittijjutaujut puvallunnaqtuq saqqijaarningani ammalu 

aittuqtauningani Inuit nunalinginni ullumiujuq. 

Qanuilingajutuqanga ilulingit  
 
Puvallunnaqtuq, uvvaluunniit “kansamsan” taimaak taiguqtauvalaurma, aanniani unuqtuni naksaqtaulauqtut 

Inuit nunalinginnut tikilisaaqtunit Tariup Akianinngaaqtuni qaujinasuaqtinit ammalu avviniaqtini, 

tuqujjutaurjuaqattaqłuti. Tikillugu 1861, C.F. Hall titiralauqtuq, “…kansamsan tuqurainiqsaulauqtuq inungni 

aannialimaat asingit katilimaaqługit.”4 

Aktuinirjuangit siammarutaurjuaqtut inungni ujjirijaulilauqtuq gavamalirijikkunni Kanatami taikani  

1920-nginni luuktaat Ukiuqtaqturmuarniqsauqattaliqtillugit. 1930-nginni, aanniaqtulirijiit unikkaaqalauqtut 

isumaaluutaujuni inugiangujut puvallunnaqtuqarninginni 

inigijanginni ammalu pitaqariaqarningani piuniqsani pijittirautini. 

Qanuilinganinga aaqqigialaunngittuq tikillugu 1945, 

akaunngiliurutinga puvallunnaqtuqarningit Inuit Ualinirmiut 

nalunaijaqtautillugu unikkaaliami luuktaa G.J. Wherrett 

“kappianarniraqtaulluni”.5 

Aksurulauqtut kamagijaqanasukłuti puvallunnaqtumi inungni 

ilaqaqłuni nunalilimaami qaujisarnirmi, aullaqtittinirmi inungni 

aitturlungnaqtumi puvallunnaqtuqaqtuni mamisaqtaunirmut 

ammalu nuqqaqtittinirmi aitturlugutauningani, ammalu 

aannialiriikkusiqsinirmi inulimaani amiakkunginni atuqłuti 

puvallugiikkutimi (BCG) aannialiriikkutimi. Pigiarngarningani, 

taakkua piliriaqarnirmut piliriangulauqtut ilagijaulluti aujakkut 

                                                        
4
 Grygier, PS (1994) A long way from home: The tuberculosis epidemic among the Inuit (Ungasiksiniq angirrami: puvallunnaqturjuaqarningit 

Inuit). Miggiul Kuins Silattuqsarvigjuaq Pivalliajut, Maanturijaal.  

5
 Ibid. 

 
Ajjinnguaq 1. Inuit ikijaqtuqtut CD Howe umiarjuangani 

aanniaqarnanngittulirinirmut qaujisaqtaujaqtuqłuti 

Ukiuqtaqtuup Kanangnangani Qaujisaqtiujunut.  

Julai 1951. [6] 

qaujisarniujuni umiarjuakkut aanniaqarnanngittulirijini nunaliujunut ammalu Inuit nunaliralaanginnut 

Ukiuqtaqtuup sijjaqpasinginni.6  

Tikittugi 1950, nalauttaarijaujuq atausirmi saipani inungni qallunaani aanniarvingmiutaulauqtuq.7 Taissumani, 

puvallunnaqtuqarningit Inungni Kanatami ammalu Alaaskami 1500-2900-nginniilauqtuq/ 

100,000-nginniittuni.8 

Angininga aktuinirijanga puvallunnaqtumut aullaqtitauningit inuqutittinnut ammalu nunalittinnu 

uqausirijaukkanniratsaunngittuq. Anaanaujut ataataujullu aviksimalauqtut aipparmini qiturngarminillu; 

nutarait aviksimalauqtut angajuqqaamini, qatanngutimini ammalu ilagijakkanninginni; ammalu nunaliujut 

uqaujjuijiqarunniilauqtut ammalu ikajuqtiqarunniilauqtut innammaringni. Aviksimatitauningit 

tavvattautigiulauqtut, piviqaqtitaulaunngittut taikkua aitturlungnaqtumi puvallunnaqtuqaqtut 

angirrarunnalaunngittut piqutinginni aiksirluti ammalu qimaittianasugluti ilagijamini, uvvaluunniit 

tavvauvutiirunnalaunngittut. 

Aviksimaningit akunialuulaurmijuq, arraagugasangnut. Ilagiingujut unuqtut tusaumatitaulaunngittut 

ilagijanga namunngaqtitauniarmangaaq, uvvaluunniit qanga uvvaluunniit utirajaraluarmangaaq. Taikkua 

utilauqtunut, piluaqtumi nutarait, nutaani aksuruutiqalilauqtut ilagijaulluti timimi qanuiliunnginniqsauliqłuti 

pijjutiqaqłuti aannianginni uvvaluunniit mamisaqtauningit (suurlu, aanniaqaqtut puvanginni piijaqtauningit), 

ammalu uqausirmini asiajinirmi ammalu asinginni Inuit iliqqusinganuungajuni.  

Arraaguni sivuningani atuutiqaqtut puvallujjaikkutiit inuulisautiit atuinnaulaunngitillugit, inugiarjuaraaluit 

Inungni inuugunniqtuqaqattalauqtuq puvallunnaqtumut. Inugiat aullaqtitaujut inuugunniilauqtut, ammalu 

maannaruluujujuq kisiani, qanuilinganingit ammalu iluviksimaningit qaujimajaulaunngittut ilagijaminut 

piqannarijaminullu. Taimaivallialilauqtuq, nutaani pilirijjusiqalilauqtut puvallunnaqtuup 

siammarjuaqsimaninga ukiuqtaqtumi saqqirngautaulauqtut. Alaaskami pigiarutiqalauqtut inugiarmuanut 

qaujisarnirmut ammalu mamisainirmut piliriamit aitturlungnanngittumut puvallunnaqtuq aannianganut 

1955-mi. Ajjipalungani pigiarutiqalauqtut Inuit Nunangani 1960 isunginni, sivuliqtiqaqłuti luuktaaq Stefan 

Gryzbowskimi.  

                                                        
6 Kanatami Tuqquisimajukkuvik, MIKAN3614954. Tagvanngaaqtuq: 
http://central.baclac.gc.ca/.item?app=fondsandcol&op=img&id=e005477084-v6 
7
 Grygier, PS (1994) A long way from home: The tuberculosis epidemic among the Inuit (Ungasiksiniq angirrami: puvallunnaqturjuaqarningit 

Inuit). Miggiul Kuins Silattuqsarvigjuaq Pivalliajut, Maanturijaal. 

8
 Orr P. Tuberculosis in Nunavut: looking back, moving forward (Puvallunnaqtuq Nunavummi: kingunittinni takugiarniq, sivumuaqpallianiq). 

Kanatami aanniaqarnanngittulirinirmut katujjiqatigiit titiraqsimajuqutingit 2013; 185:287-88. 

Guraispauskiup pilirininga takulauqtuq 15 pusannitimi arraagutamaat pitaqannginniqsaulluni 

aitturlungnaqtumi puvallunnaqtumi Inungni Kanatami. Puvallunnaqtumut qaujisarniq ammalu 

mamisaqtauniq atuliqtitaulauqtuq piliriniujuni ukiuqtaqtuup aanniavinginni Kanatami 1970 isunginni. 

Tikillugu 1997, puvallunnaqtuqarningit Inungni katalauqtuq taikunga 31/100,000.9 

Taimanngani 1997-mi, tamainni puvallunnaqtuqarningit inuqutittinni quvvariaqsimarjuaqtuq, 

saqqikkannirninga puvallunnaqtuup Inuit Nunangani saqqijaarniqsaujuq Ukiuqtaqtuup Kanangnangani. 

Taimaigutaujut ilaqaqtut ajuqsarnirmi ammalu kajusiinnaqtuni aksururnaqtuni inuusirmuungajut 

qanuilingarutaujut Inuit qanuinngittiarninginnut ilaqaqłuti: igluliriniq, nirijaksaqattiarniq, isumakkut 

qanuinngittiariarniq, ammalu atuinnauningit aanniaqarnanngittulirinirmut pijittirautiit (takugiarlugu 

Ulurianarutit puvallunnaqtumut Inungnut).  

Maannaujuq aksururnarninga puvallunnaqtuq aannianganut 

 

                                                        
9
  Ibid. 

Inuit aksururnaqtumi pisimattijut puvallunnaqtuq aannianganut (Ajjinnguaq 2). 2016-mi, tamainni 

puvallunnaqtuqarningit Inungni Inuit Nunangani 182.9-ngulauqtut atuni 100,000-nik inugiarniujuni.10 

Taissumanissainnaq arraagumi, puvallunnaqtuqarningit 4.8-ngulauqtut atuni 100,000-nut Kanatalimaami 

ammalu 0.7-ngulauqtut atuni 100,000-nik Kanatami inuunikuujuni nunaqaqqaaqsimanngittuni 

inugiarniujuni.11 Arraaguni atusaaqtuni takusimangmijut puvallunnaqtumi siammakpalliajumi pingasunit 

tisaumaujuni Inuit aviktuqsimajut nunanginni ammalu tuqusimajuqaqłuni puvallunnaqtumut Inuit 

makkuktuqutinginni. Qaakkanniagut tukisigiarutiksat aanniaqtulirinirmut puvallunnaqtumut Inuit Nunangani 

atuinnautitaujuq Ilaliujjausimajuq 1-mi.  

Ajjinnguaq 2. Puvallunnaqtuqarningit aanniamit Inungni Inuit Nunanganirmiutaujuni takuqasiutilugu 

Kanatami inuunikuujuni nunaqaqqaaqsimanngittuni inugiarniujuni ammalu 

Kanatalimaami, 2006-201612 

 

 

  

                                                        
10

 Kanatami Puvallunnaqtumut Unikkaaliurnirmut Atuqtausuuq – Maajji 2018 (Qaujigiarvigilugu: W. Siu) 
11 Ibid. 
12

 Ibid. 

Tamainni puvallunnaqtuqarningit inungni Inuit Nunangani ammalu asinginni (170.1-ngulauqtut atuni 

100,000-nik 2016-mi) quvvasinniqsarjuangulauqtuq asinginnut Nunaqaqqaaqsimajunut katinnganiujuni 

Kanatami (Ajjinnguaq 3).  

Ajjinnguaq 3. Puvallunnaqtuqarningit aanniamit nunaqaqqaaqsimajuni katinngajuni takuqasiutilugu 

Kanatami inuunikuujuni nunaqaqqaaqsimanngittuni, 2006-201613 

 Kanatami Puvallunnaqtumut Unikkaaliurnirmut Atuqtausuuq – Vivvuali 2018 (Qaujigiarvigilugu: W. Siu) 

Ulurianarutit puvallunnaqtumut Inungnut 

Nuqqaqtitauli Puvallunnaqtuq Katujjiqatigiinningit Nunarjuarmi Parnauti Nuqqaqtittinirmut Puvallunnaqtumi 

ammalu asingit ikajurutaujut titiqqat puvallunnaqtumi paqqijaunirmut ammalu pitaqarunniiqtittinirmut 

nalunaiqsijuq ulurianarutini puvallunnaqtumut, pitaqaqtillugu inungni, ilagiingujuni uvvaluunniit nunaliujuni 

quvvariaqtirivuq inuit puvallunnaqtumi aanniaqarunnaliriaksanginni. Taakkua ilaqaqtut ajuqsaluarnirmi, 

amigarniujuni inuusirmuungajut qanuilingarutaujut aanniaqarnanngittulirinirmut, ammalu 

aanniaqarnanngittulirinirmut amigaluarninginni qanuilingalirutauvaktuni inungnut ammalu nunalingni 

ulurianaqtumiinniqsaulivaktut puvallunnaqtumi aanniataanirmi.14,15,16 qaakkanniagut qanuilingarutaujut 

pitaqarninginnut aitturlungnaqtumi puvallunnaqtumi inungni nalunaiqtausimajut Inuit-specific Tuberculosis 

(TB) Strategy (Inungnut turaangajumi Puvallunnaqtumut (TB) Parnautinga) (2013) ilaqaqtuq 

nunalinnguqtitauvallialaunngitillugit puvallunnaqtuup siammarjuarninga, sivulliqpaangani aulattinasuktillugi 

puvallunnaqtuup aanniangani Inuit Nunangani, ammalu iliqqusiqatigiigunniiliqtillugit. Pitaqarunniiqtittinirmi 

puvallunnaqtumi inuqutittinni pitaqariaqarniaqtuq iluittuulingajuni piliriniujuni ammalu ajjigiinngittunut 

katujjiqatigiinirmi. 

Ajuqsarniq  

Inuit nunalingit akituniqpaangujut inuuvviginasukługi Kanatami. Taimaigaluaqtillugu, kiinaujjarutaujut 

inungnut taikanirmiutaujuni Inuit Nunangani attiniqsarjuangujut taikkuninga nunaqaqqaaqsimanngittuni 

nunaqutittinnirmiutaujuni. Taaksiijailaunnginninginni qitianiittumi ilaakkuungajuq kiinaujjarutaujuq Inungnut 

innarnut Inuit Nunangani $70,000-kasangni attiniqsaujuq taikkuninga nunaqaqqaaqsimanngittuni 

taavanirmiutaujuni.17 Tamanna ajjigiinnginnirjuanga kiinaujjanirmut inuunasuarnirmut aktuiniqalisuuq 

asingnut inuusirmut ammalu kiinaujjanirmut ajjigiinnginniujuni Inuit Nunangani, taimaak 

nalunaijaqsimangma ajjinnguaq 4-mi.   

                                                        
14

 Stop TB Partnership. (2015). The Global Plan to End TB: The Paradigm Shift 2016-2020 (Nuqqaqtittinirmi Puvallunnaqtumi Piliriqatigiinniujuq. 
(2015). Nunarjuarmi Parnauti Nuqqaqtittinirmut Puvallunnaqtumi: Asijjirjuarutaujuq 2016-2020). Jiniiva. Qarasaujakkut atuinnaujuq: 

http://www.stoptb.org/global/plan/plan2/ 

15
 Public Health Network Council. (2012). Guidance for Tuberculosis Prevention and Control Programs in Canada (Inulimaanut 

Aanniaqarnanngittulirinirmut Pilirijinut Tusaumaqattautiqatigiigutit Katimajiit. (2012). Ikajurnirmut Puvallunnaqtumi Pitaqaqtailimatittinirmut 

ammalu Aulattinirmut Piliriangujut Kanatami). Kanataup Gavamanga. Aatuaa. Qarasaujakkut atuinnaujuq:http://www.phn-
rsp.ca/pubs/gtbpcp-oppctbc/pdf/Guidance-for-Tuberculosis-Prevention-eng.pdf 

16
 Centers for Disease Control and Prevention. Establishing a Holistic Framework to Reduce Inequities in HIV, Viral Hepatitis, STDs and 

Tuberculosis in the United States (Tuttarviujut Aanniani Aulattinirmut ammalu Pitaqaqtailimatittinirmut. Aaqqiksuinimi Iluittuulingajumi 
Aaqqiktausimajumi Pitaqarunniiqtittinirmut Ajjigiinnginniujuni Asapimut, Tinguglunirmut, Nuliarnikkut Qupirrisimaniit ammalu 
Puvallunnaqtumi Amialigani). Atlaanta (Juajia): Mialigani Aanniaqarnanngittulirijikkut ammalu Inungnu Pijittiraqtiit, Tuttarviujut Aanniani 
Aulattinirmut ammalu Pitaqaqtailimatittinirmut, Utupiri 2010. 

17 Heather Tait (Qaujisaiji/Qaujisaqti, Aanniaqarnanngittulirijikkut Kanatami), irngiinnaaqtautikkut titiraqtaa titiraqtimut (Maajji 27, 2018) 
Qitianiittumi Katilimaaqługu Kiinaujjarutaujuq Inugiarniujunut Ukiulingni 15-nik ungataanulu, 2016 Naasaqtausimajut. 

http://www.stoptb.org/global/plan/plan2/
http://www.phn-rsp.ca/pubs/gtbpcp-oppctbc/pdf/Guidance-for-Tuberculosis-Prevention-eng.pdf
http://www.phn-rsp.ca/pubs/gtbpcp-oppctbc/pdf/Guidance-for-Tuberculosis-Prevention-eng.pdf

Ajjinnguaq 4.  Ajjigiititauniq takuqasiutilugu amigannginningit 

Ajjinnguaq 5. Inuusirmut amma kiinaujjanirmut amigaluarningit Inuit Nunangani 

Inuusirmuungajut qanuilingarutaujut Inuit qanuinngittiarninginnut 

Puvallunnaqtuq akunialuk isumagijausimajuq inuusirmut aanniangulluni aanniaqtulirinirmuungalluni 

pijjutiqaqłuni inugiarniujuni ajuqsaniqsaujuni inuusirmut ammalu kiinaujjanirmut qanuilingarutaujuni 

aktuijaunnaqłuni aanniangujumut. Mikłigiariniq puvallunnaqtuq pitaqarningani, tuquvaktut unurningit 

ammalu aanniaqarningit qaujisarutausimajuugaluat inugiarniujut piusivaalliqtillugit inuusirmut ammalu 

kiinaujjanirmut qanuilinganiujuni, qaujimajaungmijut inuusirmuungajut qanuilingarutaujut 

qanuinngittiarnirmut. 

Quliit atausirlu inuusirmuungajut qanuilingarutaujut Inuit qanuinngittiarninginnut (SDOIH) saqqijaaqtitaujut 

ajjinnguaq 6-mi. Inuusirmuungajut qanuilingarutaujut Inuit qanuinngittiarninginnut (SDOIH) 

nalunaijaqsimattiaqtut Inuit Tapiriit Kanatami unikkaangani, Inuusirmuungajut Qanuilingarutaujut Inuit 

Qanuinngittiarninginnut (2014).18 

Ajjinnguaq 6.  Inuusirmuungajut qanuilingarutaujut Inuit qanuinngittiarninginnut 

18
 Inuit Tapiriit Kanatami. (2014) Social Determinants of Inuit Health (Inuusirmuungajut Qanuilingarutaujut Inuit Qanuinngittiarninginnut), 

Aatuaa. 

Maannaruluulauqtuq, aaqqiksuqsimajut puvallunnaqtuqaqtitsittailimanirmut ammalu aulattinirmut 

aksuruutaulauqtut Kanatami ammalu asinginni turaagaqarniqsaulauqtut aanniaqarnanngittulirinirmut 

(aanniavingni) piliriaqarnirmut. Kisiani, piliriaqarumaningit tikiumanirmut Nunarjuarmi 

Aanniaqarnanngittulirijikkut Katujjiqatigiingita Nuqqaqtittinirmut Puvallunnaqtumi Parnautimi 

tikitaunasuktut ammalu 2050-mi nunarjuarmi puvallunnaqtumi pitaqarunniirnirmut turaaqtaujumut19 

ikajuutiqaqsimajut inugiarniqsani tukisiumajumaninginni ammalu kamagijaqarnirmi 

aanniaqarnanngittulirinirmut qanuilinganiujuni turaangarutausuunit ilanginnut “inuusirmut 

qanuilingarutaujuni puvallunnaqtumut”.20 

Inuusirmuungajut Qanuilingarutaujut Inuit Qanuinngittiarninginnut (SDOIH) nalunaijaqtausimajut taikani 

Inuit-specific Tuberculosis (TB) Strategy (Inungnut turaangajumi puvallunnaqtumut (TB) parnauti) (2013) 

turaangaqasiutijut puvallunnaqtumut taakkuangujut: igluliriniq, nirijaksaqattiarniq ammalu niqittiavaliriniq, 

isumakkut qanuinngittiariarniq, kiinaujjanirmut siammaksimaninga, ammalu atuinnauningit 

aanniaqarnanngittulirinirmut pijittirautiujut. Qaakkanniagut, attuaqasiutijut suurlu 

nunalinnguqtitauvallianingit, akiraqtuqtauningit ammalu inuusirmi ilainnaaqtauningit (akiraqtuqtauningit 

ilaakkuungajunut uvvaluunniit ilagiingujunut puvallunnaqtuqaqtunut) ilaliutituinnarialik Inuusirmut 

Qanuilingarutaujuni Qanuinngittiarnirmut Inungnu ammalu asingnu Nunaqaqqaaqsimajut nunalinginnu, 

ilagiingujunut ammalu ilaakkuungajunu.21 

Aanniaqarnanngittulirinirmut amigaluarningit 

Ajjigiinnginningit atuinnaqarviunirmi aanniaqarnanngittulirinirmut pijittirautini (qulaani uqausiujuq) 

atausiulluni uuktuutiujuq qanuilinganirijangani aanniaqarnanngittulirinirmut amigaluarninginni Inungnut 

takunaqasiutilugu inugiaktut asingit Kanatamiut, ammalu amigaluarninga matujaujarialik. Ajjigiinnginningit 

pijittirautinut − suurlu, aviktuqsimajut ajjigiinnginningit maligialingni aanniavingmi ammalu inulimaanut 

aanniaqarnanngittulirinirmut puvallunnaqtumi aulattinirmut − taannaungmijuq. 

19
World Health Organization. (2014). The end TB strategy (Nunarjuarmi Aanniaqarnanngittulirijikkut Katujjiqatigiingit. (2014). Taanna 

nuqqaqtittinirmit puvallunnaqtumi parnauti). Jiniiva. Qarasaujakkut atuinnaujuq: http://www.who.int/tb/post2015_strategy/en/ 

20
 Rasanathan K., SivasankaraKurup A., Jaramillo E., Lönnroth K. The social determinants of health: key to global tuberculosis control. Int J 

Tuberc Lung Dis. (Inuusirmut qanuilingarutaujut aanniaqarnanngittulirinirmut: pilluataujuq nunarjuarmi puvallunnaqtumi aulattinirmut. 
Nunarjuarmi titiraqsimajut puvallunnaqtumi ammalu puvakkut aannianirmi). 2011 Juuni; 15 Ilaliutisimajuq 2:30-36. 

21
 Allan B., Smylie J. (2015). First Peoples, second class treatment: The role of racism in the health and well-being of Indigenous peoples in 

Canada (Nunaqaqqaaqsimajut, tungiliulluti kamagijauningit: qanuilinganinga akiraqturniq aanniaqarnanngittulirinirmut ammalu 
qanuinngittiarnirmut nunaqaqqaaqsimajuni Kanatami). Taanna Ualsili Pilirivvik. Turaantu, Aantiuriu.  

https://www.ncbi.nlm.nih.gov/pubmed/?term=Rasanathan%20K%5BAuthor%5D&cauthor=true&cauthor_uid=21740657
https://www.ncbi.nlm.nih.gov/pubmed/?term=Sivasankara%20Kurup%20A%5BAuthor%5D&cauthor=true&cauthor_uid=21740657
https://www.ncbi.nlm.nih.gov/pubmed/?term=Jaramillo%20E%5BAuthor%5D&cauthor=true&cauthor_uid=21740657
https://www.ncbi.nlm.nih.gov/pubmed/?term=L%C3%B6nnroth%20K%5BAuthor%5D&cauthor=true&cauthor_uid=21740657
https://www.ncbi.nlm.nih.gov/pubmed/21740657
https://www.ncbi.nlm.nih.gov/pubmed/21740657


20 

Saqqijaaqtitaungma ajjinnguaq 4-mi, ajjigiiktumi ikajuqsuqtaunirmut (suurlu, piliriangujunut kiinaujat) 

taimaitittinngilaq ajjigiittumi qanuinnirijangani. Asijjiinirmi atuagarni, piliriaksani ammalu pigiarutaujuni 

tikiumanirmut Inuit pigialinginni pimmariuvuq saqqiinirmut inuusirmut ammalu kiinaujjanirmut 

nalimugiiliqtittinirmi, ammalu uqausiusimammariktuq Nunarjuarmi Aanniaqarnanngittulirijikkut 

Katujjiqatigiingita qanuiliuriarnirmut aaqqiktausimaninginni puvallunnaqtumi pitaqarunniiqtittinirmut 

pitaqaluanngittuni nunalirjuani.22 

22
World Health Organization. (2014). Towards tuberculosis elimination: an action framework for low-incidence countries (Nunarjuarmi 

Aanniaqarnanngittulirijikkut Katujjiqatigiingit. (2014). Sivumuarniq puvallunnaqtumi pitaqarunniiqtittinirmut: qanuiliuriarnirmut 
aaqqiktausimaningit pitaqaluanngittuni nunalirjuani). Jiniiva. 

Inuit Puvallunnaqtumi Pitaqarunniiqtittinirmut 

Aaqqiktausimaningit  

Taanna ilanga nalunairivuq Inuit Puvallunnaqtumi Pitaqarunniiqtittinirmut Aaqqiktausimaningit. 

Aviktuqsimajunut turaangajut puvallunnaqtumut pitaqarunniiqtittinirmut qanuiliuriarnirmut parnautiit 

pivalliarutauniaqtut aulattinirmut Aaqqiktausimaninginni Inuit Nunangalimaami. Parnagutit 

aaqqiksuqtauniaqtut sivulliutijauqujaujutigut, pijaujarialingni ammalu sannginirijanginnut atuni 

aviktuqsimajut piliriaqarningit ammalu qanuiliuriarningit taukanngaarluti nunalingni puvallunnaqtumut 

aanniaqtulirinirmut ammalu aanniaqarnanngittulirinirmut pilirijjusiujunut. Taanna pilirijjusiujuq tukiliriiktuq 

tunngavigijaujuni taikani nuqqaqtittinirmut puvallunnaqtumi katujjiqatigiiniujumi Global Plan to End TB 2016-

2020 (Nunarjuarmi Parnautimi Nuqqaqtittinirmut Puvallunnaqtumi 2016-2020) ammalu taannalu Inuit-

specific Tuberculosis (TB) Strategy (Inungnut turaangajumi Puvallunnaqtumut (TB) Parnauti) (2013). 

Tukiliriingniq pilluatarni nunarjuarmi ikajuqtaunirmut 

Inuit Puvallunnaqtumi Pitaqarunniiqtittinirmut Aaqqiktausimaningit tukiliriikpuq taakkuninga pilluatarni 

nunarjuarmi ikajuqtaunirmut titiqqani puvallunnaqtumi paqqijaunirmut ammalu pitaqarunniiqtittinirmut: 

 The International Standards for Tuberculosis Care (Nunarjuarmi Atuqtaujarialingni Puvallunnaqtumut

Paqqijaunirmut) (2006)

 The Patients’ Charter for Tuberculosis Care (Aanniajuup Pijunnautinga Puvallunnaqtumut

Paqqijaunirmut) (2006)

 Nunarjuarmi Aanniaqarnanngittulirijikkut Katujjiqatigiingit End TB Strategy (Nuqqaqtittinirmut

Puvallunnaqtumi Parnauti) (2014)

 The Global Plan to End TB 2016-2020 (Nunarjuarmi Parnauti Nuqqaqtittinirmut Puvallunnaqtumi

2016-2020) (2015)

 Ethics Guidance for the Implementation of the End TB Strategy (Ippigijauttiarialiit Ikajuutiksat

Atuliqtittinirmut taassuminga Nuqqaqtittinirmit Puvallunnaqtumi Parnauti) (2017)

Pijjutinga ammalu tauturruuganga  

Inuit Puvallunnaqtumi Pitaqarunniiqtittinirmut Aaqqiktausimaningit marruungnik pijjutiqaqtuq:  

1. Atuinnautittinirmi parnautitigut tukimuaqtittinirmi inuit aviktuqsimajut nunanginnut ammalu 

katujjiqatinginnut pivalliatillugit ammalu atuliqtittitillugit aviktuqsimajunut turaangajuni 

puvallunnaqtumi pitaqarunniiqtittinirmut qanuiliuriarnirmut parnautini; ammalu 

2. Atuinnautittinirmi qaujijaunikuni tunngaviqarnirmi, ajjigiiktumi ikajurutiksaq qaujimagiattiarnirmut 

saataulirunnarninginni ammalu uukturarnirmut sivumuarninginni puvallunnaqtumi 

pitaqarunniiqtittinirmut. 

Tauturruuganga Aaqqiktausimaninganut pitaqarunniiqtittinirmut puvallunnaqtumi tamainni Inuit 

nunalinginni Kanatami. 

2025-mi tikitaunasuktuq ammalu 2030-mi puvallunnaqtumi pitaqarunniirnirmut turaaqtaujumut 

Piliriqatiqarluti nangminiqaqataujuni ammalu katujjiqatigijaujuni, Inuit aviktuqsimajut nunangit angiqsimajut 

piliriqatigiinnirmut mikłigiaqtirinirmi unikkaarijausimajuni pitaqaurninganut aitturlungnaqtumi 

puvallunnaqtumi aanniami Inuit Nunangani 50 pusantimi tikillugu 2025. Unurunniiriaqarajaqtut tagvannga 

182.9-nik atuni 100,000 inugiarniujuni (2016) qaangiutingilluti 91.5-nik atuni 100,000-nik.  

Inuit Tapiriit Kanatami, katujjiqatiqarluti Inuit Inulimaanut Aanniaqarnanngittulirinirmut Pilirijiuqatigiiktuni, 

kamajiuniaqtut unikkaaliurnirmi pivallianiujumi turaaqpallianirmut taassumunga 2025-mi tikitaunasuktuq 

ammalu 2030-mi puvallunnaqtumi pitaqarunniirnirmut turaaqtaujumut. Pivallianinga nauttiqsuqtauniaqtuq 

marruulingajukkut aviksimajukkut: aviksimaninga sivuliqpaami (2018-2023) ammalu aviksimaninga 

kinguningani (2024-2030). 

Tunngaviujut 

Aaqqiktausimaningit piliriarijaujut unuqtunut tunngaviujunut atuqtauvallialluti taakkualu nalunaijaqsimajut 

taikani Inuit-specific Tuberculosis (TB) Strategy (Inungnut turaangajumi Puvallunnaqtumut (TB) Parnauti) 

(2013). Taakkuangujut: 

 Atuutiqarluti, ikajuutiqarluti ammalu naammaktumi atuqtauluti ikajurutiksaujut; 

 Ilauttiatittinirmi Inungni ammalu Inuit nunalinginni; 



 

  

  
 

 

 23 

 

 Ippigusuttiarnirmi Inuit pimmariugijanginni, uqausingani, qaujimanirijanginni, iliqqusirmini ammalu 

qanuilingajutuqanga ilulinginni puvallunnaqtumi Inuit Nunangani; 

 Angiqsimaniq aanniaqarnanngittulirinirmut amigannginningit Inungnut, ammalu ilisaqsinirmi taakkua 

timimut aanniaqarnanngittulirinirmut piliriaqarningit ammalu aaqqigiarutiksat inuusirmut 

qanuilinganiujuni Inuit aanniaqarnanngittulirinirmut Inuit Nunangani; 

 Pimmariugusungnirmi makkuktut isumagijanginni ammalu taimaituinnariaqarninga makkuktut 

sivuliqtiuluti ammalu asijjiiqatauttiarluti; 

 Alianaigusunnirmi pimmariuningani asijjiiriaqarnirmi puvallunnaqtumut paqqijaunirmut ammalu 

taimaititsittailimanirmut qanuiliurutaujunut tikiumanirmut pijaujarialingni Inungnut ammalu 

pitaqannginniqsauliqtittinirmut ukpirijaurluktuni ammalu akiraqtunirmi turaangaqasiutijuni 

puvallunnaqtumut; 

 Ajjigiitittinirmi ammalu saataujunnarnirmi; ammalu 

 Katujjiqatiqarniq ammalu atauttikkut isumaliurinirmi. 

Sivulliujjaujarialiit Qanuiliuriarnirmut 
Aaqqiktausimaningit nalunaiqsivuq pingasuujuqtuni sivulliujjaujarialingni qanuiliuriarnirmut ammalu 

kiinaujaqaqtittinirmi ikajurnirmut puvallunnaqtumi pitaqarunniiqtittinirmut aksuruutaujunut tunngaviqaqłuti 

pilluatarmi puvallunnaqtumut qanuiliuriarnirmut parnautiup ilulinginni taikaniittuni Inuit-specific Tuberculosis 

(TB) Strategy (Inungnut Turaangajumi Puvallunnaqtumut (TB) Parnauti) (2013). Taakkuangujut: 

Taanna ilanga atuinnautittijuq naigligiaqsimajumi sivulliujjaujarialingni qanuiliuriarnirmut aviktuqsimajuni 

atuliqujausimajuniglu qanuq atuqasiutiniarmangaat ammalu/uvvaluunniit ilaliutisimaniarmangaat taikani 

aviktuqsimajuni puvallunnaqtumi pitaqarunniiqtittinirmut qanuiliuriarnirmut parnautini.  

Maligialiit 

Aaqqiksuqsimajuni qanuiliurutiksani, piliriqatigiinnikkut ammalu katujjiqatigiinnikkut pimmariuniaqtut, 

turaangaqasiutininginnut, aktuaqattautinninginnullu sivulliujjaujarialingni ammalu qassiuningit 

nangminiqaqataujut ammalu piliriqatigiiktut ilaujuni. Asingit maligialiit makuangujut: 

 Asijjirutaujut puvallunnaqtumi paqqijaunirmut ammalu taimaititsittailimanirmut piliriangujuni, 

inuusirmuungajuni qanuilingarutaujuni qanuinngittiarnirmut ammalu aanniaqarnanngittulirinirmut 

1. Piusivaalliqtitauluni puvallunnaqtumut paqqijaunirmut 

ammalu pitaqaqtailimatitsinirmut piliriangujuni 

2. Ajuqsarunniiqtittiluti, piusivaalliqtittiluti 

inuusirmuungajuni qanuilingarutaujuni 

qanuinngittiarnirmut ammalu saqqiiluti inuusirmi 

amigannginniujuni 

3. Sannginiqtaaqtittinirmi ammalu aulajjainirmi nunalingni 

4. Sannginiqsauliqtitauninga puvallunnaqtumut 

paqqijaunirmut ammalu pitaqaqtailimatitsinirmut 

iluliqarunnarninganut 

5. Aaqqiksuinirmi ammalu atuliqtittinirmi Inungnut 

turaangajuni aaqqigiarutiksani 

6. Qaujimagiattianirmi saataulirunnarnirni puvallunnaqtumi 

pitaqarunniiqtittinirmut 



 

  

  
 

 

 25 

 

amigannginningit Inungnut, ammalu nunaliujut nangminiqarningit ammalu ilautitauningit 

puvallunnaqtumi pitaqarunniiqtittinirmut aksuruutaujunut;  

 Sanngijumi ammalu kajusiinnaqtumi angiqsimanirmi tikiumanirmut ammalu kamattianirmut 

puvallunnaqtumi pitaqarunniiqtittinirmut tamainni quttingniujulimaani gavamakkunni ammalu 

sivuliqtiujuni, Inuit nunalinginni, katujjiqatigijaujuni, ammalu aanniaqarnanngittulirijini; ammalu 

 Pirjuangujuni pigiarngautini ammalu kajusuunnaqtumi kiinaujaqaqtittinirmit imailiurnirmut: 

piusivaalliqtittinirmut inuusirmut qanuilinganiujuni aanniaqarnanngittulirinirmut ammalu 

aanniaqarnanngittulirinirmut amigannginningit Inungnut; sannginiqsauliqtitauluti pilluatarijaujut 

puvallunnaqtumut piliriangujunut ammalu aanniaqarnanngittulirinirmut pijittirarnirmut; 

aaqqiksinirmi, atuliqtittinirmi, nauttiqsuinirmi ammalu qaujisainirmi parnautinut maungattiangajuni-, 

akunniqsuqtuni- ammalu ungasiktumuunganiqsani piliriaqarnirmut pijunnaqtittijumi nunalingni 

ammalu aanniaqarnanngittulirinirmut aaqqiksuqsimajuni piliriqatigiinniarmata; ammalu 

pitaqarunniiqtittiluti aaqqiksuinikkut ammalu ikajuqsuinirmi innuksimatittinirmi nunaliup kiglingani. 

 

Qaujimagiattiarnirmi puvallunnaqtumut piliriangujut Inuit Nunangani ajjigiilluni tunngavigijaujunut 

qanuiliurutinut, aanniavingni atuqtaujarialingni ammalu paqqijaunirmut ammalu taimaititsittailimanirmut 

pijittirautiit inuqarningit aaqqiksuqtausimajut Kanatami ammalu nunarjuarmi maligialingni pimmariujut 

atuinnautittinirmi piuttiaqtumi paqqijaunirmut ammalu tikiumanirmut taassuminga 2025-mi tikitaunasuktuq 

ammalu 2030-mi puvallunnaqtumi pitaqarunniirnirmut turaaqtaujumut.  

Atuliqujaujuq: Sannginiqsauliqtitauluni aviktuqsimajut aanniaqarnanngittulirinirmut pijittirarniujut 

aaqqiksuqsimaningit ammalu innuksuiluti sanngijumut, ajjigiiktumi, qaujijaunikuni tunngaviqarluti, Inungni 

tusaumatitauluti ammalu makimatitaugunnaqtuni puvallunnaqtuqaqtitsittailimanirmut ammalu 

paqqijaunirmut piliriaqarnirmut isumagijaqarluti inulimaanut aanniaqarnanngittulirinirmi. 

  

Sivulliujjaujarialik Qanuiliuriarnirmut 1:  Piusivaalliqtitauluni puvallunnaqtumut paqqijaunirmut 

ammalu pitaqaqtailimatitsinirmut piliriangujuni  

Pilluatarijaujut Aviktuqsimajuni Puvallunnaqtumi Pitaqarunniiqtittinirmut Qanuiliuriarnirmut Parnautiit: 

1.1 Maligalirijiit angiqsimaningit quttingniujulimaani gavamani kiinaujaqtaarlutilu ammalu 

kiinaujaqaqtitaunginnaujarluti piusivaalliqtitauluni puvallunnaqtumut paqqijaunirmut ammalu 

pitaqaqtailimatitsinirmut piliriangujuni Inuit Nunangani ilagiluniuk sannginiqtaaqtittinirmi 

aanniaqarnanngittulirinirmut ammalu qarasaujalirinirmut nunaliit atuqpaktangit aulajunnaqullugit 

1.2 Piliriangujumut sivuliqti (suurlu, tiliuqtausimajuq luuktaaq ammalu aanniasiuqtinut sivuliqtiit 

aviktuqsimajunut puvallunnaqtumut piliriangujunut nalunaijaqsimattiaqtuni piliriaksaqarluti 

ammalu kamagijarialinginni)  

1.3 Naammaktumi ammalu ajjigiiktumi aanniaqarnanngittulirinirmut inungni ikajurutiksani ammalu 

suqquiqsinirmut/mamisainirmut sunakkutaat (takugiarlugu Sivulliujjaujarialik Qanuiliuriarnirmut 

4 tukisigiarutiksanut innuksuinirmut) 

1.4 Aanniaqarnanngittulirijiit ikpigusuliqtitausimajut puvallunnaqtumi ammalu maligialingni 

ajunnginniujarialingni aanniaqarnanngittulirijinut kajusitittinirmut puvallunnaqtumi 

paqqijaunirmut (takugiarlugu Sivulliujjaujarialik Qanuiliuriarnirmut 4 tukisigiarutiksanut 

ilinniarnirmut/pilimmaksainirmut) 

1.5 Nalimugiiktumi atuinnaqarviunirmi piuniqpaani ammalu nutaani/saqqivalliajuni 

suqquiqsinirmut ikajurutiksani ilagiluniuk qarasaujatigut tarraqtuinirmi ammalu uriaqtami 

ikajuutiksaq, genexpert ammalu aungmut qaujisaruti (IGRA) ammalu iluittut ijaruvaujarni uumajut 

sanasimaningata naamaningita aaqqiksuqsimaningit – ikajuqsuqtausinnaat naammaktumi nunaliit 

atuqpaktangit aulajunnaqullugit ammalu aungiqsiivingmi, tarraqtuutilirivvingmi ammalu 

iijagaqtaarvingmi iqqanaijaqtini – ammalu ajjigiiktuni maligialingni aturnirmut 

1.6 Nalimugiiktumi atuinnaqarviunirmi nutaanut puvallunnaqtumut/aitturlungnanngittuq 

puvallunnaqtuq aanniamut inuulisautiit/mamisainirmut naliiraarutiksat Inuit Nunangani suurlu 

taanna 3HP ammalu aaqqiksuqsimajuni iiqqaqtaugialingni katinngaqatigiiktuni mamisainirmut 

puvallunnaqtumi nutaqqani, ikajuqsuqtauluni naammaktumi nunaliit atuqpaktangit 

aulajunnaqullugit ammalu ajjigiiktuni maligialingni aturnirmut 

1.7 Tunngavigijaujut titiraqsimajuni qaujisaqtaunikuni nuatausimajunit ammalu tukisigiarutiksat 

pilluatarnut piliriangujuni pivalliatittinirmut (suurlu, aaqqiksuinirmi naammagijaujuni 

atuqtaujarialingni paqqijaunirmut maligialingni) ammalu iluliqauqtiaqtuni aviktuqsimajuni 

puvallunnaqtumi pitaqarunniiqtittinirmut qanuiliuriarnirmut parnautini atuinnautittinirmut 

pigiarutiksani pivallianiujut uuktuqtaujunnarmangaaq (suurlu, aviktuqsimajuni SWOT qaujisarutini) 

1.8 Titiraqsimajuni qaujisaqtaunikuni nuatausimajunit aulattinirmut pilirijjusiujut, piliriniujut 

ammalu nalunairutiit nauttiqsurnirmut aktuiniujumi saqqijaaqtuni ammalu nutaanut piliriaksanut 

piliriaqarnirmut ammalu qanuiliuriarnirmut 

1.9 Aanniani qaujisaqtiujuni ikajuqtaunirmut puvallunnaqtumut atuni aviktuqsimajuni ammalu Inuit 

Nunanga iluittuuluni 

1.10 Ilulingit ammalu aaqqiksuqsimaningit nauttiqsuinirmut ammalu qaujisainirmut piliriangujuup 

qanuippallianirijangani ammalu pivallianirijangit turaaqtaujuni ammalu atuqtaujumajut 

turaagaksait, ammalu pitaqarunniiqtittinirmi tikitaunasuktut ammalu turaaqtaujut (suurlu, 

aviktuqsimajut uqaujjuijikkut timingit kiggaqtuijiqattiarluti arraagutamaat qimirruarnirmut 

piliriangujuup qanuippallianirijangani) 

1.11 Malittiarluni, qaujijaunikuni tunngaviqarluni ammalu nalimugiiktumi ippigusuttiarluni 

aanniavingmi paqqijaunirmut maligialiit qaujijaujunut, mamisainirmut ammalu 

taimaititsittailimanirmut atuqasiutijuni inuusirmut ikajurnirmut ammalu sapujjinirmut, 

aaqqiksuqtausimaluti taakkununga aanniaqtulirinirmut puvallunnaqtumut ammalu 

aanniaqarnanngittulirinirmut pijittirutaujunut Inuit Nunangani, ammalu turaangaluti 

tunngavigijaujuni inungni tunngaviqarnirmi paqqijaunirmut 

1.12 Atuinnaqarviunirmi aanniavingni qarasaujalirijjutinut ikajuqtaunirmut attiniqsauliqullugit 

suqquiqsinirmut/mamisainirmut kinguvarutaujuni ammalu ikajurnirmut aulattinirmit pijariatujuni 

qaujijaujuni, qanigijaqarnirmut qaujisarnirmi ammalu siammakpalliatillugu 

qaujinirmi/kamagijaqarnirmi 

1.13 Kamagijaqarnirmi paqqijaunirmut/anititaunirmut parnainiq takujauvikkannirni ikajuqsuniaqtuni 

kajusiinnaqtumi paqqijaunirmut (suurlu, aturnirmi mamisainirmut/qaujigiarviukkanninirmut 

maligialingni malittiarluti taikkuninga aanniajuup utirviginiaqtanganu) 

1.14 Piliriaqarnirmi ammalu qanuiliuriarnirmi sannginiqsauliqtittinirmi puvallunnaqtumut piliriangujuni 

ammalu mikłigiaqtirinirmut aktuiniujuni puvallunnaqtumut ammalu piusivaalliqtittinirmi tamainni 

aanniaqarnanngittulirinirmut Inungni (suurlu, atuqasiutiluni tupaakumi atunnginniqsaunirmut 

ammalu timimigut sukaqaluarnirmut aulattinirmi) 

1.15 Katujjiqatiqarniq aviktuqsimajuni ammalu asinginni (suurlu, Nunarjuarmi Ukiuqtaqtumi 

Qaujisarnirmut Puvallunnaqtumut Piliriqatigiiktunut Katinngajunut) imailiurnirmut: nalunaiqsinirmi 

ammalu atuqatigiinnirmi piuniqpaani ammalu saqqivalliujuni pilirijjusiujuni puvallunnaqtumut 

paqqijaunirmut ammalu pitaqarunniiqtittinirmut, sananirmi parnaunirmut katujjiqatigiiniujuni, 

saqqiinirmi sannginiqsani katujjiqatigiiniujuni, unurniqsaulirluti atuqasiutinirmi puvallunnaqtumi 

qaujisarnirmi saqqijaavagiiqtunut piliriangujunut, ammalu avviarutiqannginniqsaulirluni 

qaujisarainirmut/mamisainirmut taakkuninga aitturlungnanngittuq puvallunnaqtuq 

aanniaq/puvallunnaqtuq aanniaqarnanngittuliriniujulimaami 

1.16 Piliriqatigiinniujut nunalingni aanniaqarnanngittulirinirmut inulirinirmullu pilirijini, inulimaanut 

aanniaqarnanngittulirijini, atuliqtittinirmut piliriqatigiinniujuni, qaujisaqtini, ikajuqtauvingni 

pijittirautini, iqqanaijarvingmit aanniaqarnanngittulirinirmut pilirivviit, ammalu ajjiunngittumi 

aanniaqarnanngittulirinirmut inulirinirmullu katujjiqatigiingujuni pijittiraqpaktuni piluaqtumi 

attuqtausaraittuni katinngajuni 

1.17 Tiliuqtausimajuq aviktuqsimajuni puvallunnaqtumi pitaqarunniiqtittinirmut sivuliqtiujut 

kamagijaqarnirmut pitaqarunniiqtittinirmut aksuruutaujunut 

1.18 Kamagijaqarnirmi ikajuqsunirmut qanuiliurutaujuni inugianut kamagijaujarialingnut (suurlu, 

nunalilimaaq qaujisaqtaugiaqarninga, siammakpalliatillugu kamagijaqarnirmi) ilagiluniuk 

aanniaqarnanngittulirinirmut inungni ikajurutiksani, suqquiqsinirmut/mamisainirmut 

sunakkutaat/nunaliit atuqpaktangit aulajunnaqullugit ammalu qarasaujalirijjutinut ikajuqtaunirmut 

(aanniavingni) 

1.19 Inungni sivuliqtiqarluti qaujisarnirmut imailiurnirmut: 

 Sannginiqsaulirluni paqqijaunirmut atuqtaujuq puvallunnaqtumut/aitturlungnanngittuq 

puvallunnaqtuq aanniaq/qanigijaqarnirmut qaujisarniq; 

 Nalunaiqsiluti ulurianaqtumiinniqpaangujuni ammalu ajurnarniqpaangujuni upagutinirmut 

katinngajuni; 

 Amigarijaujuni tatatirinirmi qaujimajaujuni taakkununga aktuiniujunut/piliriangujunnarninga/ 

kajusititauninga puvallunnaqtumut piliriangujunut ulavisautiit/qanuiliurutiit (suurlu, 

“nappaqtitausuut” nunalingni qaujisarnirmut aanniarviralaat, saqqititauninga 

nuttiqtitaujunnaqtut genexpert aulautiliit qanigijaqarnirmut piliriaqarnirmi); 

 Qaujisainirmi puvallunnaqtumi piliriangujunut atuagat/piliriniujut;  

 Qaujisasuglugu atuqtauninga aanniavingni uuktuutiujuni, takulugu nunamiinningit ammalu 

aanniaqarnanngittulirinirmut inungni ikajurutiksanut aksuruutaujuni; 

 Qaujisarniq, nauttiqsuiniq ammalu tunniqsainirmi qaujijaunikuni piliriaqarnirmi/ 

qanuiliuriarnirmi; 

 Atuliqtittinirmi/quvvasinniqsami atuinnaqarviunirmut nutaani suqquiqsinirmut ikajurutiksani 

ammalu inuulisautinut/mamisainirmut naliiraarutiksanit; 

 Quvvasiriarluti tukisiumanirijangit aktuiniujuni puvallunnaqtuq Inungnut, ammalu 

ulurianarutaujuni puvallunnaqtumut ajjiunngituinnarialingni Inungnut ammalu/uvvaluunniit Inuit 

Nunanganut; ammalu 

 Piusivaalliqtauluti taimaititsittailimanirmut parnautini ammalu piliriaqarnirmi 

 

  

Atuliqujaujuq: Pigiaqtittiluti tamainni ammalu gavamalimaani angiqsimaniujuni, piliriqatigiinniujuni ammalu 

qanuiliuriarnirmut piusivaalliqtittinirmi inuusirmuungajut qanuilingarutaujut Inuit qanuinngittiarninginnut 

ammalu aanniaqarnanngittulirinirmut amigannginninginni piluaqtumi turaagaqarluti ajuqsarunniiqtittinirmut 

ammalu aktuiniujuni inuusirmuungajut qanuilingarutaujut Inuit qanuinngittiarninginnut ammalu 

aanniaqarnanngittulirinirmut amigaluarninginni qaujimajaujuni uvvaluunniit niriugijaujuni 

turaangalirutaujuni puvallunnaqtumut. 

  

Sivulliujjaujarialik Qanuiliuriarnirmut 2:  Ajuqsarunniiqtittiluti, piusivaalliqtittiluti 

inuusirmuungajut qanuilingarutaujut Inuit 

qanuinngittiarninginnut ammalu saqqiiluti inuusirmi 

amigannginniujuni  

Pilluatarijaujut Aviktuqsimajuni Puvallunnaqtumi Pitaqarunniiqtittinirmut Qanuiliuriarnirmut Parnautiit: 

2.1 Maligalirijiit angiqsimaningit quttingniujulimaani gavamani kiinaujaqtaarlutilu ammalu 

kiinaujaqaqtitaunginnaujarluti ajuqsarunniiqtittinirmut, piusivaalliqtittinirmi inuusirmuungajuni 

qanuilingarutaujuni ammalu saqqiinirmut aanniaqarnanngittulirinirmut amigannginniujuni Inuit 

Nunangani 

2.2 Tusaqtitauniq, ilautittiniq ammalu nipiqutigijauniq inutuinnarni, nunalingni ammalu asinginni 

nangminiqaqataujunit 

2.3 Ilulingit ammalu aaqqiksuqsimaningit tamainni inuit katujjiqatigiikkunginni, gavamatuqakkunni 

ammalu kanataup nigiani/ukiuqtaqtumi aviktuqsimajut gavamait, asingillu nangminiqaqataujut 

piliriqatigiiqujijuni, uqausiqarnirmi ammalu qanuiliuriarnirmi puvallunnaqtumi 

pitaqarunniiqtittinirmut 

2.4 Titiraqsimajuni qaujisaqtaunikuni nuatausimajunit aulattinirmut pilirijjusiujut, piliriniujut 

ammalu nalunairutiit aaqqiksuinirmut ammalu nauttiqsuinirmut pilluatani inugiarniujuni ammalu 

inuusirmut kiinaujjanirmut qanuilinganirijanginni 

2.5 Piliriaqarnirmi ammalu qanuiliuriarnirmi ujjirusuliqtittinirmut nunalingni ammalu 

katujjiqatigijaujuni kasuumaqatigiinninginni puvallunnaqtuq ammalu ajuqsarniujuq, 

Inuusirmuungajut Qanuilingarutaujut Inuit Qanuinngittiarninginnut (SDOIH) ammalu 

aanniaqarnanngittulirinirmut amigannginningit, ammalu atuinnautittijuni nalimugiiktumi 

atuinnaqarnirmi inuusirmi sapujjinirmut puvallunnaqtumut paqqijaunirmut 

2.6 Katujjiqatiqarniq asinni nalunaiqsinirmut ammalu qaujiqatigiinnirmi piuniqpaani ammalu 

asijjiqpalliajuni piusiujuni ajuqsarunniiqtittinirmut, piusivaalliqtittinirmi Inuusirmuungajut 

Qanuilingarutaujut Inuit Qanuinngittiarninginnut (SDOIH) ammalu saqqiinirmi 

aanniaqarnanngittulirinirmut amigannginniujuni 

2.7 Iqqanaijarniq ammalu kiinaujjanirmut siammaksimaninga ippigusuttiaqtumi inuit iliqqusingani 

ammalu avatilirinirmut isumaaluutaujuni, pimmariuninganut nirijauvaktut niqittiavaillu inuit 

timinginnut − taimailingarutaujuq annaumajaunasungninga inuit iliqqusinga, ammalu nunanga 

tariarmiutaillu inigivaktangit 

2.8 Inungni sivuliqtiqarluti qaujisarnirmut imailiurnirmut: 

 Amigarijaujuni tatatirinirmi qaujimajaujuni taakkununga aktuiniujunut ajuqsanirmut, 

Inuusirmuungajut Qanuilingarutaujut Inuit Qanuinngittiarninginnut (SDOIH) ammalu 

aanniaqarnanngittulirinirmut amigaluarningit puvallunnaqtumut Inuit Nunangani; 

 Qaujisarluti atuagarnik ammalu piliriniujunit aktuiniqasuunit aanniaqarnanngittulirinirmut 

amigannginninginnut; ammalu 

 Qaujisarniq, nauttiqsuiniq ammalu tunniqsainirmi qaujijaunikuni piliriaqarnirmi 

kamagijaqarnirmut ajuqsaluarnirmi, Inuusirmuungajut Qanuilingarutaujut Inuit 

Qanuinngittiarninginnut (SDOIH) ammalu aanniaqarnanngittulirinirmut amigannginningit 

 

 

Puvallunnaqtuq suqquiqtauqattaraluaqtillugu aanniavingni ammalu aanniavialung, aktuiniqasuuq 

ilaakkuungajuni inungni, ilagijanginni ammalu nunalinginni. Taikkua attuqtaujut ammalu ulurianaqtumiittut 

puvallunnaqtumut qaujimaniqpaangujut qanuq ujjirusuliqtittigiaqarmangaatta, 

ulurianaqtumiinnginniqsauliqtittinirmut ammalu unurniqsani qaujisarluti ammalu mamisailuti iliqqusirmut 

naammagijaujuni ammalu iliqqusirmut attarnanngittukkut. Pimmariujuni uqausiksaqarmijut nunalingmiut 

ammalu ilulingit turaangajuni puvallunnaqtumi Inuit nunalinginni ammalu pimmariuninga ikajurnirijangit 

ilaakkuungajut ammalu nunaliujut taimaititsigunaqtut puvallunnaqtumi pitaqarunniiqtittinirmut.  

Atuliqujaujuq: Atuliqtittinirmi nunalingni nangminiqaqtittinirmi ammalu ajunnginnirmut qanuiliuriarutini 

ilautittinirmut, ilinniaqtittinirmut ammalu sannginiqtaaqtittinirmi nunalingmiutani ammalu ilulinginni.  

Pilluatarijaujut Aviktuqsimajuni Puvallunnaqtumi Pitaqarunniiqtittinirmut Qanuiliuriarnirmut Parnautiit: 

3.1 Inungni Ilautittiniq aaqqiksuinirmi, atuliqtittinirmi, ammalu qaujisaqtauningani pilirijjusiujunut 

ammalu piliriaqarnirmi, ammalu ajunnginiqarnirmi pisimattinirmut pijaksaqarluni saataujunnarluni 

3.2 Pilirijjusiujut ammalu piliriaqarniujut ilisaqsijuni ammalu atuqasiutijuni inuusirmuungajuni 

pimmariugijaujuni Inuit nunalinginnu  

Sivulliujjaujarialik Qanuiliuriarnirmut 3:  Sannginiqtaaqtittinirmi ammalu aulajjainirmi nunalingmi  

3.3 Pilirijjusiujut ammalu piliriaqarniujut sannginiqtaaqtittinirmi ammalu aulajjainirmi 

ilaakkuungajuni ammalu nunalingni, ammalu pitaqannginniqsauluni ukpirijaurluktuni ammalu 

akiraqtunirmi turaangaqasiutijuni puvallunnaqtumut 

3.4 Titiraqsimajuni qaujisaqtaunikuni nuatausimajunit aulattinirmut pilirijjusiujut, piliriniujut 

ammalu nalunairutiit aaqqiksuinirmut ammalu nauttiqsuinirmut aktuiniujuni nunalingni 

sannginiqtaaqtittinirmi ammalu aulajjaitittinirmi puvallunnaqtumi pitaqarunniiqtittinirmut 

aksuruutaujuni 

3.5  Inungni sivuliqtiqarluti qaujisarnirmut imailiurnirmut: 

 Amigarijaujuni tatatirinirmi qaujimajaujuni taakkununga aktuiniujunut nunalingni 

sannginiqtaaqtittinirmi ammalu aulajjaitittinirmi, ammalu ukpirijaurluktuni ammalu 

akiraqtunirmi turaangaqasiutijuni puvallunnaqtumut taassumunga puvallunnaqtumi 

pitaqarunniiqtittinirmut aksuruutaujuni;  

 Qaujisarluti atuagarni ammalu piliriniujuni aktuiniqasuuni nunalingmi sannginiqtaaqtittinirmi 

ammalu aulajjaitittinirmi (suurlu, atuagait akiliqsuqtaungilluni ikajurnirmut); ammalu 

 Qaujisainirmi piliriaqarnirmi turaangajuni pitaqannginniqsauliqtittinirmi ukpirijaurluktuni 

ammalu akiraqtunirmi turaangaqasiutijuni puvallunnaqtumut 

 

 
 

Naammaktumi ammalu turaangattiaqtumi aanniaqarnanngittulirinirmut inungni ikajurutiksaqarniq (HHR) 

pimmariuqataujuq puvallunnaqtuqtaaqtailimatitsinirmi ammalu aulattinirmut piliriangujumi.23 

Aviktuqsimajut aksururjuaqsimajut tikiumanirmut aanniaqarnanngittulirinirmut inungni ikajurutiksaqarniq 

maligialingni kajusitittinirmut puvallunnaqtuqaqtailimatitsinirmut ammalu paqqijaunirmut ilanginni Inuit 

nunalinginni, piluaqtumi taikkua ungasiktumiittuni ammalu taikkua inugiaktuni uvvaluunniit akunialuk 

                                                        
23 Centers for Disease Control and Prevention. Essential components of a tuberculosis prevention and control program; and Screening for 
tuberculosis and tuberculosis infection in high-risk populations: recommendations of the Advisory Council for the Elimination of Tuberculosis. 
MMWR (Tuttarviujut Aanniani Aulattinirmut ammalu Pitaqaqtailimatittinirmut. Iluliniiqasiutigialiit puvallunnaqtuqaqtailimatitsinirmi ammalu 
aulattinirmut piliriangujumi; ammalu Qaujisarnirmut puvallunnaqtumut ammalu puvallunnaqtuup aannianganut ulurianaqturjuarmiittuni 
inugiarniujuni: atuliqujausimajut Uqaujjuijikkut Katimajinginni Pitaqarunniiqtittinirmut Puvallunnaqtumi. Aanniaqarningit ammalu Tuquvaktut 
Unurningit Pinasuarusitamaat Unikkaaliat), 1995; 44 (Naasautaa RR-11) 

Sivulliujjaujarialik Qanuiliuriarnirmut 4:  Sannginiqsauliqtitauninga puvallunnaqtumut 

paqqijaunirmut ammalu pitaqaqtailimatitsinirmut 

iluliqarunnarninganut 

puvallunnaqtumi siammagviusimajuni. Pitaqariaqallariktuq angiglitirinirmi aanniaqarnanngittulirinirmut 

inungni ikajurutiksaqarniq iluliqarunnarninganut qaujimagiattiarnirmut taikkua piliriaksaqaqtut 

puvallunnaqtuqaqtailimatitsinirmi ammalu paqqijaunirmut pivagiijaqsimattiaraluarmangaatta − sapujjinirmut 

tunngavigijaujuni piliriangujuni ammalu pivagiijarnimut ikajuqsunirmut asijjirutauniaqtuni tikiumanirmut 

taassuminga 2025-mi tikitaunasuktut ammalu 2030-mi pitaqarunniirnirmut turaaqtaujumut.  

Ilangit nalunaijaqtaujut pimmariuninginni piuttiaqtumi puvallunnaqtumut paqqijaunirmut ammalu 

taimaititsittailimarnitmu pijittirautinut Inuit nunalinginni makuangujut: 

 Naammaktuni aanniaqarnanngittulirinirmut inungni ikajurutiksaqarniq ikajurnirmut tamainni 

pilirivvingni/ilulinginni aanniaqarnanngittulirinirmut paqqijaunirmut (suurlu, taakkuatuangungittut 

inulimaanut aanniaqarnanngittuliriniq/puvallunnaqtuq); 

 Tukisinattiaqtuni piliriaksarijaujuni ammalu kamagijaujarialingni iqqanaijaqtinut (suurlu, Nunalingni 

Aanniasiuqtiit takuqasiutilugit Puvallunnaqtumut Aanniasiuqtiit, Puvallunnaqtumut Aanniasiuqtiit 

takuqasiutilugit Inuulisautini Iiqqaraluarmangaaq Qaujisaqtiit iqqanaijaqtiujut); 

 Naammaktuni/turaangattiaqtumi ilisaqsinirmi ikajurningit/piliriaqarningit Inuit pilirijimmariujut 

aanniaqarnanngittulirinirmut pijittirautini atuqtauvaktuni; 

 Pilirianginnut turaangattiaqtumi puvallunnaqtumut ajunnginniqarniq; 

 Tusamaqatigiittianirmi pijittiraqtuni ilulinginni ammalu aanniavingni ammalu ilulimanut 

aanniaqarnanngittulirinirmut iqqanajaqtini; 

 Tunngavigijaujut, atuqtaurngarialiit suriijainirmut/pilimmaksainirmut puvallunnaqtumut ammalu 

qaujisaqtaujunut attanajjaiqsimanirmi/ajunnginniujuni tamainni aanniaqarnanngittulirijinut 

pilirijunut Inuit Nunangani ammalu quvvasinniqsami puvallunnaqtumut 

ilinniarnirmut/pilimmaksainirmi aanniaqarnanngittulirijinut kamagijaqarialingit ilaqaqpata 

puvallunnaqtumut paqqijaunirmut ammalu taimaititsittailimanirmut; 

 Ajjigiinniujumi paqqijaunirmut pijittiraqtinut, piluaqtumi iqqanaijaqtinut piliriqatiqallariktuni 

aanniajuni ammalu ilagiingujuni; 

 Naammaktuni ikajuqsunirmut iqqanaijaqtinut tamainni quvvasinniujuni paqqijaunirmut aqqutikkut, 

piluaqtumi taikkua ungasiktumi nunalingniittuni luuktaaqanngittuni; 

 Naammaktuni ammalu turaangattiaqtuni ikajurnirmut/kamanirmut pilirijilluatarnut iqqanaijaqtinut 

(suurlu, inuulisautini iiqqaraluarmangaaq qaujisaqtiit iqqanaijaqtiujut); 

 Kajusiinnaqtumi pilirijimmariunirmut pivalliatittiniq/ilinniarniq/pilimmaksainirmut piviqaqtitaunirmi; 

 Naammaktuni ammalu atuutiqattiaqtuni igluksani aanniaqarnanngittulirinirmut iqqanaijaqtinut;  

 Akiliqsuqtauningit ammalu pivaallirutiit amigannginningit (suurlu, iqqanaijaqtinut/ 

kaanturaaktaujunut aanniasiuqtinut ammalu “timiminngaaqtuni” aanniasiuqtini);  

 Naammaktuni ammalu atuutiqattiaqtuni iqqanaijarvingmit aanniaqarnanngittulirinirmut ammalu 

attanajjaiqsimanirmut piliriangujunut/ikajuqsuqtauniq; ammalu 

 Naammaktuni tusaumajulirinirmut iluliqarunnarninganut nunaliujumi 

Atuliqujaujuq: Sannginiqsauliqtillugu aanniaqarnanngittulirinirmut inungni ikajurutiksaqarnirmi ammalu 

atuliqtittinirmi aanniaqarnanngittulirinirmut pijittiraqtinut ujjirusuliqtittinirmi ammalu 

ajunngittiaraluarmangaaq sannginiqsaulirutiksanit qaujimattiariarnirmut iliqqusirmut ammalu 

atuutiqattiaraluarmangaat ikpigusuttiarnirmi paqqijaunirmut ammalu kamagijaqarnirmi kinguvangangittumi 

qaujinirmi ammalu mamisainirmi aitturlungnaqtumi puvallunnaqtumi ammalu aitturlungnanngittuq 

puvallunnaqtuq aanniaq (LTBI).  

Pilluatarijaujut Aviktuqsimajuni Puvallunnaqtumi Pitaqarunniiqtittinirmut Qanuiliuriarnirmut Parnautiit: 

4.1 Maligalirijiit angiqsimaningit quttingniujulimaani gavamani kiinaujaqtaarlutilu ammalu 

kiinaujaqaqtitaunginnaujarluti qaujimagiattiarnirmut naammaktumi ammalu turaangattiaqtumi 

pilirinirmi ammalu iluliqarunnarninganut aanniaqarnanngittulirinirmut inungni 

ikajurutiksaqarnirmut puvallunnaqtumi paqqijaunirmut ammalu taimaititsittailimanirmut 

piliriaksani/pijittirautini  

4.2 Titiraqsimajuni qaujisaqtaunikuni nuatausimajunit aulattinirmut pilirijjusiujut, piliriniujut 

ammalu nalunairutiit aaqqiksuinirmut ammalu nauttiqsuinirmut aanniaqarnanngittulirinirmut 

inungni ikajurutiksaqarnirmut pijaujarialingni ammalu ilulingit ammalu aaqqiksuqsimaningit 

pilirittiarunnarnirmut ammalu atuutiqattiaqtukkut amigarijaujut nalunaiqtautillugit 

4.3 Piliriqatiqarnirmi nunaliujumi qanuq unurniqsani Inungni aanniaqarnanngittulirinirmut 

paqqijaunirmut iqqanaijaqtitaarunnarmangaat ammalu angigligiarluni pilirianga nunalingmi 

aanniaqarnanngittulirinirmut iqqanaijaqtiujut inulimaanut aanniaqarnanngittulirinirmut 

piliriangujuni ilagiluniuk puvallunnaqtuqaqtailimatittinirmut ammalu paqqijaunirmut 

4.4 Piliriaqarnirmi ammalu qanuiliuriarnirmi ilinniaqtittinirmut/pilimmaksaitittinirmut, 

iqqanaijaqtitaanirmi ammalu pisimattinirmi naammaktuni ammalu atuutiqattiaqtuni 

aanniaqarnanngittulirinirmut inungni ikajurutiksaqarniq, piliriaqarniqsauluti unurniqsani inungni 

aanniaqarnanngittulirinirmut iqqanaijaqtitaanirmi ammalu angigligiaqtittinirmi piliriangani 

nunalingni aanniaqarnanngittulirijiujut (suurlu, Nunalingmi Aanniaqarnanngittulirinirmut Ikajuqtiit, 

Inulimaanut Aanniaqarnanngittulirinirmut Ikajuqtiit) ikajuqsunirmut puvallunnaqtumut ammalu 

asinginni inulimaanut aanniaqarnanngittulirinirmut qanuiliurutaujunut atuni nunaliujuni 

4.5 Piliriqatiqarnirmi iqqanaijaqtini tamainni piliriangujuni quvvasinniujuni iqqanaijaami 

naammaksarnirmut  

4.6 Katujjiqatiqarniq asingni nalunaiqsinirmut ammalu qaujiqatigiinnirmi piuniqpaani ammalu 

asijjiqpalliajuni aanniaqarnanngittulirinirmut inungni ikajurutiksaqarnirmi ammalu 

ajunnginniqarnirmut sannginirijaujuni piusiujuni 

4.7 Nutaangujut/sannginiqsaujut piliriqatigiinniujut nanisinirmut nutaanguniqsani ammalu 

makimatitaugunnaqtuni aaqqigiarutiksani aanniaqarnanngittulirinirmut inungni 

ikajurutiksaqarnirmut aksuruutaujunut (suurlu, taakkuninga Nunaqaqqaaqtunut Pijittirattikkut 

Kanatami, kanataup nigiani/ukiuqtaqtumi aviktuqsimajut puvallunnaqtumut piliriangujut, 

pilirijimmaringnut qaujisaqtiujut timiit, aungiqsiivingmi paippaaqtaaqtittijiujut timiit, 

silattuqsarvigjuani ilinniarviujut) 

4.8 Inungni sivuliqtiqarluti qaujisarnirmut imailiurnirmut: 

 Qaujisarluti atuagarni ammalu piliriniujuni aktuiniqasuuni aanniaqarnanngittulirinirmut inungni 

ikajurutiksaqarnimi  

  



 

  

  
 

 

 36 

 

 

Malittiarlugu Nunarjuarmi Aanniaqarnanngittulirijikkut Katujjiqatigiingita Nuqqaqtittinirmit Puvallunnaqtumi 

Parnauti, sannginiqsauliqtittinirmi puvallunnaqtumi paqqijaunirmut ammalu pitaqaqtailimatittinirmut Inuit 

Nunangani, ammalu tikiumanirmut 2025-mi tikitaunasuktuq ammalu 2030-mi pitaqarunniiqtittinirmut 

turaaqtaujumut pitaqariaqarniaqtuq aaqqigiarutiksani puvallunnaqtumut ikajurutiksanut asijjirniujuniglu 

qanuq puvallunnaqtumut pijittirautiit kajusititauvangmangaat. Piliriqatiqarnirmi gavamani, 

katujjiqatigijaujuni ammalu qaujisaqtulirivvingni, ammalu ikajuqtauluni taassumunga Kanatami Inungnut 

Parnautiujuq Qaujisarnirmut (2018), Inuit aturunnaqtut qaujisaqtaunikuni aaqqiksuinirmut ammalu 

atuliqtittinirmut aaqqigiarutiksani turaangattiaqtuni, nalimugiiktuni, naammagijaujuni, ammalu ajunngittuni 

tikiumanirmut.  

Ilagijautuinnarialiit puvallunnaqtumut turaangajunut qaujisarniujunut nalunaiqtausimajuni 

Aaqqiktausimaningit Sivulliujjaujarialiit Qanuiliuriarnirmut makuangujut:  

 Aanniani qaujisarnirmut ammalu nauttiqsuinirmut tukisiumanirmut pijjutauvaktuni ammalu 

saqqippalliajuni aanniaqarnanngittulirinirmut ammalu aanniani; 

 Aulattinirmut ammalu atuliqtittinirmut qaujisarniq piusivaalliqtittinirmut piliriangujuni qaujijaunikuni 

tunngaviqarluti isumaliuriniarmata nalunaiqsiluti pijittirarnirmut akaunngiliurutaujuni, qaujisarutiit 

pijittirautiit nutaannguqtitauvallianingit, ammalu qaujisarnirmut pijittirautiit akinginni; 

 Aanniaqarnanngittulirinirmut atuagaq ammalu aanniaqarnanngittulirinirmut atuqtauvaktuni 

qaujisarnirmut tukisiumanirmut qanuq aanniaqarnanngittuliriniq paqqijaunirmut 

kiinaujaqaqtitauvangmangaaq, aaqqiksuqtauvangmangaaq, kajusititauvangmangaaq ammalu 

atuqtauvangmangaaq, ammalu qanuq aanniaqarnanngittulirinirmut atuagait 

sivulliutitauvangmangaat, aaqqiksuqtauvangmangaat ammalu atuliqtitauvangmangaat; ammalu 

 Inuusirmut qaujisaqtulirinirmut qaujisaqtaunikuujut ammalu qaujisarniq inuusirmuungajut 

qanuilingarutaujut Inuit qanuinngittiarninginnut. 

Atuliqujaujuq: Kamagijaqarluti inungnu turaangajuni puvallunnaqtumut nauttiqsuinirmi ammalu 

qaujisarnirmi pivalliatittinirmut qaujisaunikuni tunngaviqarnirmi, nalimuktuni turaangajuni ammalu Inungnut 

tusaumatitaunirmi piliriniujuni tikiumanirmut ammalu kajusittianirmut puvallunnaqtumi 

pitaqarunniiqtittinirmut. 

Sivulliujjaujarialik Qanuiliuriarnirmut 5:  Aaqqiksuinirmi ammalu atuliqtittinirmi inungnut 

turaangajuni aaqqigiarutiksani  

Pilluatarijaujut Aviktuqsimajuni Puvallunnaqtumi Pitaqarunniiqtittinirmut Qanuiliuriarnirmut Parnautiit: 

5.1 Maligalirijiit angiqsimaningit quttingniujulimaani gavamani kiinaujaqtaarlutilu ammalu 

kiinaujaqaqtitaunginnaujarluti angigligiaqtirinirmut ammalu sannginiqsauliqtittinirmut Inungnut 

sivuliqtiqarluti qaujisainirmi, ammalu qaujisainirmut ammalu inungni ikajurutiksani nunaliit 

atuqpaktangit aulajunnaqullugit pijaujarialingni ikajuqsunirmut 

5.2 Tukiliriiqatiqarluti taassuminga Kanatami Inungnut Parnautiujuq Qaujisarnirmut 

5.3 Piliriaqarnirmi ammalu qanuiliuriarnirmi ilautittinirmut ilaakkuungajuni ammalu nunalingni 

aksururutaujuni/qaujisarnirmut turaaqpalliajuni pivalliatittinirmut/atuliqtittinirmut Inungnu 

turaangajuni aaqqigiarutiksani tikiumanirmut ammalu kajusititsiinnanirmut puvallunnaqtumi 

pitaqarunniiqtittinirmi 

5.4 Qaujisarluti piliriqatigiinniujut ammalu qaujijauvalliajuni sannginiqsauliqtittinirmi 

puvallunnaqtumi paqqijaunirmut ammalu pitaqaqtailimatitsinirmut piliriangujuni Inungnut, 

tikiumanirmut ammalu kajusititsiinnanirmut puvallunnaqtumi pitaqarunniiqtittinirmi, ammalu 

ikajurniqaqasiutinirmi kanatami ammalu nunarjuarmi aksururutaujuni nuqqaqtittinasunnirmi 

puvallunnaqtumi  

5.5 Titiraqsimajuni qaujisaqtaunikuni nuatausimajunit aulattinirmut pilirijjusiujut 

 

 

Nunaliit atuqpaktangit aulajunnaqullugit, piliriniujuq ammalu iluliqarunnarninganut puvallunnaqtumi 

tusaqtittinirmut, nauttiqsuinirmut ammalu titiraqsimajuni qaujisaqtaunikuni nuatausimajuni ajjigiinngittut 

Inuit aviktuqsimajut nunanginni. Taanna ajjigiinnginniujuq aksururutausimajuq tukisiumanirmi 

puvallunnaqtumut aanniaqtuliriniq Inuit Nunangani ammalu ilaakkuungajuni aviktuqsimajuni. Amigarijaujut 

nunaliit atuqpaktangit aulajunnaqullugit, piliriniujuq ammalu iluliqarunnarninganut kigliqaqtumi 

pijunnarniqaqpuq qaujijaunikuni tunngaviqarnirmut isumaliurinirmut puvallunnaqtumut piliriangujumut 

sivulliutijauqujaujunit ammalu pivalliatittinirmu. Taimaittut amigarijaujut pijjutaujunnarmijut kikitaujunut 

piviqarniujunut puvallunnaqtuqaqtailimatitsinirmut, ammalu kinguvarutaujunut nalunaiqsinirmi inugiaktuni 

Sivulliujjaujarialik Qanuiliuriarnirmut 6:  Qaujimagiattianirmi saataulirunnarnirni 

puvallunnaqtumi pitaqarunniiqtittinirmut  

pitaqaqtuni ammalu asinginni nalunairutini kajusiinnaqtumi puvallunnaqtuq ingirraningani ammalu 

puvallunnaqtuq siammakpalliatillugu. 

Sivumuaqpallianiq, piusivaalliqtittiniq (ajurnanngitillugu) ajjigiiliqtittinirmi parnautini ammalu atuqtauvaktuni 

nauttiqsuinirmut ammalu qaujisainirmut pivaallirutauniaqtuq pilluatarni puvallunnaqtumut piliriangujunut 

qanuiliurutaujunut. Ajunngijjutauniarmijuq nauttiqsurnirmut ammalu qaujisainirmut pivallianiujumi 2025-mi 

tikitaunasuktuq, kajusittianirmut ammalu tikiumanirmut puvallunnaqtumi pitaqarunniiqtittinirmi, ammalu 

qaujimattiariarnirmi Inuit nalimugiiktumi atuinnaqarviugaluarmangaatta piuttiaqtumi puvallunnaqtumut 

paqqijaunirmut ammalu taimaititsittailimanirmut pijittirautini. 

Taimaigiaqanngituinnarialiit Inuit aviktuqsimajut nunanga atuqtuinnauluti ajjigiiktuni pilirijjusirni 

nauttiqsuinirmut ammalu qaujisainirmut (rlu atausirmi qarasaujalirijjutimi atuqtausuumi), kisiani 

pimmariuvuq iluliqauttiaqtumi tunngavigijaujut (2016) ammalu arraagutamaat puvallunnaqtumut 

aanniaqtuliriniq unikkaaliat saqqitauvagluti atuni Inuit aviktuqsimajut nunanganut ammalu Inuit Nunangat 

tamainnut.  

Aviktuqsimajut piliriqatiqariaqarniarmijut nunalingni ammalu katujjiqatigijaujuni nalunaiqsinirmut 

uukturaqtaujunaqtuni, naammakkaluarmangaat ippigusuttiaqtuni puvallunnaqtumut pilirianut turaagaujuni 

ammalu atuqtaujumajut turaagaksait, ammalu ilaakkuungaluti piliriqatiqarluti nunalinginni nalunaiqsinirmut 

aviktuqsimajunut turaangajuni piliriangujuni pilirinirmut ammalu asinginni pivallianirmut qaujisarutini 

(nalunairutiit) tukiliriiktuni turaagarijaujumut ammalu atuqtaujumajut turaagaksait atuqtangani 

puvallunnaqtumut piliriangujuni. Piliriqatigiijarialiit nalunaiqsinirmut ajjigiiktumi ukiuqtaqtulimaami 

nalunairutini, ammalu aaqqiksuiluti nunaliit atuqpaktangit aulajunnaqullugit, ikajurutiksani ammalu 

piliriniujuni atuqtaujarialingni nuattinirmut, nauttiqsuinirmut, qaujisainirmut, ammalu unikkaaliunirmut 

nalunairutini. Tusaumaqatigiinnirmut angirutit ammalu asingit maligialiit iliuraqtauniaqtut pijunnaqtittinirmi 

ilaakkuungajut aviktuqsimajut nauttiqsurunnarniarmata, qaujisailuti ammalu tukiliuriluti nangminiq 

titiraqsimajuni qaujisaqtaunikuni nuatausimajuni, ammalu tunisinirmut qaujijaujuni ammalu pivallianiujumi 

pitaqarunniiqtittinirmut kinguvangangittumi ammalu naammaktukkut. 

Atuliqujaujuq: Atuliqtittinirmi nauttiqsuinirmut ammalu qaujisainirmut parnautini ammalu atuqtauvaktuni.  

Pilluatarijaujut Aviktuqsimajuni Puvallunnaqtumi Pitaqarunniiqtittinirmut Qanuiliuriarnirmut Parnautiit: 

6.1 Maligalirijiit angiqsimaningit quttingniujulimaani gavamani kiinaujaqtaarlutilu ammalu 

kiinaujaqaqtitaunginnaujarluti qaujimagiattiarnirmut taanna 2025-mi tikitaunasuktuq 

kajusititauluni, ammalu puvallunnaqtuq pitaqarunniiqtitauninga tikiumajauttiarluni 2030-mi 

ammalu taimailingainnalirluni aniguqsimaliqpa 

6.2 Tusaqtitauniq, ilautittiniq ammalu nipiqutigijauniq inutuinnarni, nunalingni ammalu asinginni 

nangminiqaqataujunit 

6.3 Ilulingit ammalu aaqqiksuqsimaningit tamainni Inuit katujjiqatigiikkunginni, tigumiaqtiit 

pijunnautingit, Gavamatuqakkut ammalu kanataup nigiani/ukiuqtaqtumi aviktuqsimajut 

gavamakkut pilirivvingit, asingillu nangminiqaqataujut qaujimagiattiaqtut saataulirunnarninginni 

tikiumanirmut ammalu kajusitittinirmut puvallunnaqtumi pitaqarunniiqtittinirmut 

6.4 Piliriqatigiinniujut nalunaiqsinirmut aviktuqsimajulimaani ammalu aviktuqsimajuni turaangajuni 

piliriangujuni pilirinirmut nalunairutiit nauttiqsuinirmut ammalu qaujisainirmut pivallianiujuni 

6.5 Tunngavigijaujut titiraqsimajuni qaujisaqtaunikuni nuatausimajunit, aulattinirmut pilirijjusiujut 

ammalu piliriniujut nauttiqsuinirmut ammalu qaujisainirmut pivallianiujumi turaarnirmut 

kajusittianirmut ammalu tikiumanirmut puvallunnaqtumi pitaqarunniiqtittinirmut  

6.6 Nauttiqsuiniq ammalu qaujisainiq piliriaqarnirmi ammalu qanuiliuriarnirmi qaujimattiariarnirmi 

ikajuutiqattiaraluarmangaatta kajusittianirmut ammalu tikiumanirmut puvallunnaqtumi 

pitaqarunniiqtittinirmut ammalu atuutiqainnarluti, ikajuutiqainnarluti ammalu nalimugiinginnarluti  

6.7 Katujjiqatiqarniq asingni nalunaiqsinirmut ammalu qaujiqatigiinnirmi piuniqpaani ammalu 

asijjiqpalliajuni ammalu kajusittiatittinirmi puvallunnaqtumi pitaqarunniiqtittinirmut (suurlu, Inuit 

Ukiuqtaqtumi Katimajingit, Nunarjuarmi Ukiuqtaqtumi Nauttiqsuinirmut Puvallunnaqtumut 

Piliriqatigiingujuni, Kanatami Puvallunnaqtumi Pitaqarunniiqtittinirmut Piliriqatigiiktut, 

Nunarjuarmi Aanniaqarnanngittulirijikkut Katujjiqatigiingit, Nunarjuarmi Juunnijanku Akiraqtuqtut 

Puvallunnaqtumi ammalu Puvakkut Aanniangujuni) 

6.8 Qanuilinganinga ammalu aulattiniq qaujimattiariarnirmut puvallunnaqtumi 

pitaqarunniiqtittinirmut aksururutaujut tukiliriittiaraluarmangaat asinginni qanuiliurutaujuni 

piusivaalliqtittinirmut/sapujjinirmut aanniaqarnanngittulirinirmut ammalu qanuinngittiarnirmut 

Inungni (suurlu, Inuit Tapiriit Kanatami parnautiit, gavamatuqakkut kiinaujaqaqtittiningit 

iglulirinirmut) 

6.9 Inungni sivuliqtiqarluti qaujisarnirmut imailiurnirmut: 

 Amigarijaujuni tatatirinirmi qaujimajaujuni puvallunnaqtumut aanniaqtuliriniq/aktuininga Inuit 

Nunangani ammalu atuni Inuit aviktuqsimajut nunangani; ammalu 

 Qaujisainirmi inulimaanut aanniaqarnanngittulirinirmut ammalu puvallunnaqtumut 

piliriangujunut atuagarnik, piliriniujuni, ulavisautiit ammalu qanuiliurutaujut 

asijjiijunnaqtuni/aktuniqarunnaqtuni kajusittianirmut ammalu tikiumanirmut puvallunnaqtumi 

pitaqarunniiqtittinirmut (suurlu, atuliqtittinirmi ammalu/uvvaluunniit qanuinnirijangit 

aviktuqsimajuni puvallunnaqtumi pitaqarunniiqtittinirmut qanuiliuriarnirmut parnautini) 

Isua 
 

Maajji 23, 2018-mi, Kanataup Gavamanga angiqsimalilauqtut piliriqatiqarnirmi inungni mikłiriaqtirinirmut 

puvallunnaqtuqaqtut qassiuninginni Inuit Nunangani 50 pusannitimi tikilauqtinnagu 2025 ammalu 

pitaqarunniiqtittinirmi puvallunnaqtumi Inuit Nunangani tikillugu 2030. Taakkua turaaqtaujut pirjuangujut 

ammalu aksururnarniaqtut tikiumanirmut, kisiani pijaksaqaqtuinnaujugut taimailiurnirmut − uvattinnu 

ammalu sivuniksami kinguvaaksatinnut.  

Maannauliqtuq gavamaujut katujjiqatiqariaqallariliqtut Inungni nuqqaqtittinirmut puvallunnaqtumi Inuit 

Nunangani. Inuit aksuruluaqsimajut akuniluaraaluk puvallunnaqtumut ammalu ilagijavut nunalivullu atuqtut 

suli kanngunaqtumi puvallunnaqtumut aanniangujuq qaujimajaunngittiammariliqtillugu tamainnikasaq 

asinginni Kanataup iluani.  

Ajuqsarunniiqtittinikkut ammalu piusivaallitittinirmi inuusirmuungajut qanuilingarutaujut Inuit 

qanuinngittiarninginnut pimmariujut nuqqaqtittinirmut puvallunnaqtumi. Taannattauq qaujimattiariarnirmi 

Inuit angiqsimallarikkaluarmangaatta tauturruugaqarnirmi pitaqarunniiqtittinirmi puvallunnaqtumi. 

Aaqqiksuinikkut ammalu atuliqtittinikkut aviktuqsimajumi puvallunnaqtumi pitaqarunniiqtittinirmut 

qanuiliuriarnirmut parnautini ikajuqtauluti Inuit Puvallunnaqtumi Pitaqarunniiqtittinirmut 

Aaqqiktausimaningit, Inuit ammalu katujjiqatigijavut piliriaqarniaqtut taassuminga akaunngiliurutimi nutaami 

uumattiarilluti, nutaani isumaqarluti ammalu nutaani ikajurutiksaqarluti.  

Piliriqatigiinniaqtugu asijjiinirmut puvallunnaqtumut paqqijaunirmut tikiumaniqsaunirmut pijaujarialingni 

inuqutittinnu; atuqasiutinirmi atuutiqarnirpaangujuni ammalu naammanniqpaangujuni pilirijjusirni 

suqquiqsinirmut, mamisainirmut ammalu puvallunnaqtuqtaaqtitsittailimanirmi; ammalu qaujimagiattiarnirmi 

atuinnaqarnivut paqqijaunirmut atuutiqattiaraluarmangaaq ammalu naammakkaluarmangaaq.  

Puvallunnaqtuq qanuq isumagingmangaattigut asijjirniaqtavut; aannianguluni takungillutigu kisiani 

nalunaiqtaugutiuluni inuusirmut nalimugiinnginniujuni pijunnaqtittijuni siammaktittinirmit puvallunnaqtumi, 

aanniaqarnanngittuliriniq ammalu qanuinngittiarniq piujunniiqtitaulluni unuqtualungni inuqutittinni. 

Piluannguaqtumi pimmariujuq, ilisaqsiniaqtugu turaagarijaujuq sananirmi sanngijuni ammalu 

makimatitaugunnaqtuni puvallunnaqtumut paqqijaunirmut piliriangujuni aulattiniungittuq aanniami; 

tikiumaniuvuq ammalu sapujjinirmi qanuinngittiarnirmi.  

Ilaliujjausimajuq A – Puvallunnaqtuqarningit Inuit 

Aviktuqsimajut Nunanga  
 

Puvallunnaqtuqarningit ajjigiiqattanngittut Inuit aviktuqsimajut nunangitigut (Ajjinnguaq A1). Nunavummi 

uqausiqaqtillugit unulaanit puvallunnaqtuqarninginni taikani (670 piqaqtut), puvallunnaqtuqarningit 

qassiuningit ununginniqsaujut taikkuninga asingni aviktuqsimajuni suuqaimma anginiqpaami Inungni 

inugiarniqarninganut. Aviktuqsimajuni inukinniqsauni Inulingni, mikittut asijjirniujut naasautini 

puvallunnaqtuqaqtuni aksurjuaraaluk asijjiijunnaqtut puvallunnaqtuqarningani.  

Ajjinnguaq A1. Puvallunnaqtuqarningit aanniamit Inungni Inuit aviktuqsimajut nunangitigut, 2006-201624 

 
 

Qaujimajauli: Ajjigiinnginniujut titiraqsimajuni qaujisaqtaunikuni nuatausimajuni tagvani unikkaaliami 

ammalu titiraqsimajuni qaujisaqtaunikuni nuatausimajuni saqqitaulauqtuni sivuningani kanatami, kanataup 

nigianiammalu ukiuqtaqtumi aviktuqsimajut nauttiqsuinirmut unikkaaliani taimailingatuinnarialiit 

unikkaaliurnirmut kinguvaqutaujunut uvvaluunniit ajjigiinnginniujuni qangakkut titiraqsimajuni 

qaujisaqtaunikuni nuatausimajut piiqtaulaurmangaat ajjigiinngituni nauttiqsurnirmut tuqquivingni. 

Unikkaaliuqtuq kanataup nigiani uvvaluunniit ukiuqtaqtumi aviktuqsimajumi nutaannguqtirituinnarialik 

saqqijaaqtitamini titiraqsimajuni qaujisaqtaunikuni nuataunikuni taimaigajunniqsauluni. Ajjigiinnginniujuni 

saqqijaaqtuqarniruni taassumunga unikkaaliamut ammalu kanataup nigiani uvvaluunniit ukiuqtaqtumi 

                                                        
24 Kanatami Puvallunnaqtumut Unikkaaliurnirmut Atuqtausuuq – Mai 2018 (Qaujigiarvigilugu: J. Vachon) 

aviktuqsimajuni unikkaaliani, uqalimaaqtiit kajungiqsaqtauvut qaujigiarluti kanataup nigiani/ukiuqtaqtumi 

aviktuqsimajut nunalinginni tukisigiattiarnirmut. 

Puvallunnaqtuqarningit arraagutigut ammalu Inuit aviktuqsimajut nunangitigut taikani 2006-2016-mut 

saqqijaaqtut Nalunaikkutaq A1-mi. Pingasut Inuit aviktuqsimajut nunangit qaujisimajut aksurjuaraaluk 

siammaksimajumi arraaguni qulini.  

Nalunaikkutaq A1. Puvallunnaqtuqarningit qassiuningit ammalu pitaqarningit puvallunnaqtumi aananimi 

Inungni ilaakkuulingajuni Inuit aviktuqsimajunginni, 2006-201625,26 

 

 

Inuvialuit  Nunatsiavut Nunavik Nunavut 

Puvallunnaqtu- 
qaqtut 

Puvallunnaqtuqaqtut 
qassiuningit/ 

100,000  

Puvallunnaqtu- 
qaqtut 

Puvallunnaqtuqaqtut 
qassiuningit/ 

100,000  

Puvallunnaqtu- 
qaqtut 

Puvallunnaqtuqaqtut 
qassiuningit/ 

100,000  

Puvallunnaqtu- 
qaqtut 

Puvallunnaqtuqaqtut 
qassiuningit/ 

100,000  

2006 1 16.7 5 203.5 7 63.8 48 155.8 

2007 0 0.0 1 40.0 12 106.8 31 98.7 

2008 0 0.0 2 78.4 22 192.0 59 185.0 

2009 0 0.0 14 536.2 14 119.5 55 168.7 

2010 0 0.0 1 37.8 12 99.9 98 293.8 

2011 0 0.0 1 37.1 26 212.9 73 213.5 

2012 0 0.0 0 0.0 75 601.4 80 230.5 

2013 0 0.0 5 184.5 32 252.6 51 144.1 

2014 0 0.0 2 73.9 31 240.8 83 230.4 

2015 0 0.0 24 887.2 41 310.6 43 117.7 

2016 0 0.0 17 628.2 41 304.0 49 132.1 

Katillugit 1 - 72 - 313 - 670 - 

Arraaguni tallimani 
akunniqsuqtumi 

0 0.0 10 354.9 44 340.0 61 170.2 

 

 
Inuvialuit Nunangani  

Aitturlungnaqtumi puvallunnaqtumi uqausiujuqalaunngittuq Inuvialungni akunninginni 2007 ammalu 2016. 

Nunavut 

Nunavummi, akunniqsuqtumi qassiuningit puvallunnaqtuqaqtut atuni 100,000-nik inugiarniujuni arraagunut 

2006-2016-mi 181.1-ngulauqtut. Siammaksimajut nunalingni arraaguni 2010, 2012, 2014 ammalu 2017. 

Pitaqarniqsaujuq Qikiqtaalungmi, akunniqsuqtumi unurningit 305.1-ngujut taikani 2006-2016-mi. Kisiani, 

arraaguni marruungni siammaksimajut asinginni marrungni aviktuqsimajuni Nunavuumi. 2017-mi, 11-ngujut 

25-ngujuni nunalingni pitaqaqtuni unikkaaqalauqtut. Makkuktut ammalu innaulisaaqtut arraaliit akunninginni 

15 ammalu 24 unurniqpaani aitturlungnaqtumi puvallunnaqtuqaqtut nunavummi. Taimaigutaujut 

pitaqainnarninganut puvallunnaqtumi Nunavummi ilaqaqtuq iglukiksaluarninginni aktuiniqaqtumi 

nunavuulimaami ammalu aksururutaujuq kajusitittinirmut aanniaqarnanngittulirinirmut pijittirautini 

angijumi, ungasiktumi nunaqarviujumi. 

                                                        
25Kanatami Puvallunnaqtumut Unikkaaliurnirmut Atuqtausuuq – Airrili 2018 (Qaujigiarvigilugu: J. Vachon) 

26Kanatami Puvallunnaqtumut Unikkaaliurnirmut Atuqtausuuq – Mai 2018 (Qaujigiarvigilugu: J. Vachon) 

Nunavik 

Nunavingmi, aitturlungnaqtumi puvallunnaqtuqarningit ununginniqsaulilauqtut 1960-nginni taikunga  

2000-qitianut. Arraagani unurniqsani takulauqtut aannialingni, tikiumalauqtuq 350-nik atuni 100,000-nik 

taikani 2011-2015-mi. Unurniqpaangulauqtut pitaqarningit nutaqqani, makkuktuni ammalu innarni 34 

tungaani arraagulingni. 2008-mit 2017-mut, 11-ngujut 14-ngujuni nunalingni pitaqaqtuni unikkaaqalauqtut. 

Taimanngani 2012-mi, pingasut taakkunannga nunaliujuni aksurjuaraaluk siammarjuaqsimajumi qaujisimajut, 

inugiaraalungni qaujisariaqaqłutik. 

Nunatsiavut 

Akunniqsuqtumi unurningit puvallunnaqtuqaqtut atuni 100,000-nik inugiarniujuni arraagunut 2006-2016-mi 

Nunatsiavungmi 248.4-ngulauqtut pitaqarningit atuni 100,000-nik; quttiniqpaangujuq tamainni tisimani Inuit 

nunanginni. Taanna quttiktummarialuk ijiqsimatitaujuq unikkaaliuqpanninginni qassiuninginni taakkununga 

kanataup nigiani uvvaluunniit ukiuqtaqtumi aviktuqsimajut (suurlu, taakkua Laapatua Inungita naasautingit 

asiujijausuut inugiarniqsami aviktuqsimajumi inugiarniujuni, inukinniqsani pitaqaqtuni). Taimanngani  

2006-mi, siammaksimajut araaguni 2006-2007, 2009-2010, 2015, 2016-2017 ammalu 2018 puvallunnaqtumut 

tuqusimajut turaangalluti pingasunut siammaksimajunut marruungni tallimaujuni Nunatsiavut nunalinginni.  

Ilaliujjausimajuq B − Nunarjuarmi Paqqijaunirmut 

Katimajiit Aanniajuup Pijunnautinga 

Puvallunnaqtumut Paqqijaunirmut 

Aanniajuup Pijunnautingit 

Pijunnautiqaqtutit imailingajumi: 

Paqqijaunirmut 

• Pijunnautiqaqtutit akiqanngittumi ammalu ajjigiiktumi atuinnaqarviunirmut puvallunnaqtumut paqqijaunirmut, taikanngat 
suqqiigijaunasunnirmut mamisaqtauniup isuanut, qanuilingagaluaqpata ikajurutiksaujut, inuuniit, angutauninga arnauninga, ukiutit, 
uqausiit, maligaqtigut qanuilinganiit, ukpirnikkut ukpirijatit, nuliarniit, iliqqusiit, uvvaluunniit asiani aanniaqaraluaruvit 

• Pijunnautiqaqtutit aanniaqarnanngittulirinirmut uqaujjuqtaujunnarluti ammalu mamisaqtauluti tamainni tikiumajumi nutaanik International 
Standards for Tuberculosis Care (Nunarjuarmi Atuqtaujarialingni Puvallunnaqtumut Paqqijaunirmut), tunngaviliit aanniajuup pigialinginni, 
taikkualu unuqtunut inuulisagaksaunngittunut puvallunnaqtumut (MDR-TB) uvvaluunniit puvallunnaqtuq-inungniisuuq 
annaumajjutiqattiarunniirnaqtuq qupirruarjuit (asapi) aannialirutaujut ammalu taimaititsiqtailimanirmut mamisarniq nutararnut asingnullu 
ulurianaqtualungmiiktunut 

• Pijunnautiqaqtutit pivaallirunnarnirmut aanniaqarnanngittulirinirmut nunalingmi ikajuqtaunasunnirmut, ilinniaqtitaunirmut, ammalu 
taimaititsittailimanirmut qanuiliurutaujunut ilagijaulluni iluittuulingajumi paqqijaunirmut piliriangujunut 

Isumagijautsiarniq 

• Pijunnautiqaqtutit ippigijauttiarnirmi ammalu isumagijautsiarnirmi, ilagilluniuk pijittiraqtaunirmi kataksaqtaungilluti, akiraqtuqtaungilluti, 
uvvaluunniit kikitaunasunngilluti aanniaqarnanngittulirijiujunut ammalu angijuqqautinut 

• Pijunnautiqaqtutit piuttiaqtumi aanniaqarnanngittulirinirmut kamagijaunirmut piuttiaqtumi avatimi, ikajuqsuqtausinnaat ilagijannut, 
piqannarijannut, ammalu nunaliujumut 

Tukisigiarutiksat 

• Pijunnautiqarniq tukisigiarutiksanut qanuittuni aanniaqarnanngittulirinirmut pijittirautini atuinnaqtaqarmangaaq puvallunnaqtumut ammalu 
qanuittuni pijaksaqarmangaaq, ilaugiaqarmangaat, ammalu turaangajuni uvvaluunniit turaangangittuni akini ilaujuqarmangaaq 

• Pijunnautiqarniq tunijaunirmut kinguvangangittumi, iluliqattiaqtumi, ammalu nalunaijaqsimattiaqtumi aanniarnirmut qanuilinganirijanni, 
suqquiqtausimaluni, pitaqatuinnariaqarninganut (naliiraarutiksaq sivuniksami aanniaqatuinnariaqarnirmi), ammalu mamisainirmut 
atuliqujaujuq, tusaqtitauluti ulurianarutaugajuktuni ammalu naammagijaujuni asiaguungaarutini 

• Pijunnautiqarniq taiguusingit ammalu iiqqariaqarningit naliannituinnaq inuulisautini uvvaluunniit ulavisautimi tunijauniaqtumi, 
qanuiliurutaugajusuut ammalu saqqituinnarialingni, ammalu aktuiniqatuinnariaqarninga asinginnut qanuilinganiujunut uvvaluunniit 
mamisautinut 

• Pijunnautiqarniq atuinnaqarviunirmi aanniaqtulirinirmut tukisigiarutiksani turaangajuni aanniajuup qanuilinganirijanganut ammalu 
mamisaqtauninganut ammalu tarrangani aanniaqtuliriniup unikkaaliangani tuksirautauguni aanniajumut uvvaluunniit inungmut 
pijunnaqtitaujumut aanniajumut 

• Pijunnautiqarniq katiqatiqarnirmi, uqausiqarnirmi ajjigiiktuni aturnikuujuni inuuqatigijamini ammalu asingni aanniajuni ammalu 
inuusilirijaunirmut qangatuinnaq suqquittaunirmut mamisainiimut pijariiqsinirmi 

Niruarunnarniq 

• Pijunnautiqarniq asingaangani aanniaqtulirinirmut isumaliuqtaunirmi, atuinnaqarviusinnaat sivuningani aanniaqtulirinirmut titiqqani 

• Pijunnautiqarniq angiqsimanirmut uvvaluunniit aakkaarnirmut pilaktaujjutini nungusaqtauniarluni ammalu tusaumatitauttiarluni 
aanniaqtulirinirmut inuusirmullu qanuilingalirutaujunnaqtuni aitturlungnaqtumut aanniamut 

• Pijunnautiqarniq niruaqłinirmut ilauniarmangaaq aakkaluunniit qaujisarnirmut piliriangujuni paqqijaunirmut aksuruutiqanngilluni 

Ukpirusungniq 

• Pijunnautiqarniq immikkuungajut qaujijaujariaqanngittut, isumagijautsiarniq, ukpirnikkut ukpirijaujut, ammalu iluqqusia ippigijautsiarluni 

• Pijunnautiqarniq tukisigiarutiksanit turaangajuni aanniarutaujumut qaujimajaujariaqanngilluti ammalu saqqitauluti asingnut 
pijunnautilingnut aanniajuq angiqsimaqqaaqpa kisiani 

Maligaliriniq 

• Pijunnautiqarniq unnirlugunnarnimi naukkut atuinnautitaujukkut taassuminga pijjutiqarluni aanniaqarnanngittulirijikkunni ammalu 
naliatuinnaq unnirlugutaujuq kamagijauttiarluni naammaktumiglu 

• Pijunnautiqarniq ajuinnariakkannirunnarnirmi quttiniqsamut pijunnautilingmut qulaaniittuq ippigijautsianngikkuni ammalu tusaumatitauluni 
titiqqatigut qanuinnirijangani 

Katujjiqatigiit 

• Pijunnautiqarniq ilaunirmut, uvvaluunniit aaqqiksuinimut, katujjiqatigiingujuni inungni uvvaluunniit piqaqtuni uvvaluunniit attuqtausimajuni 
puvallunnaqtumut ammalu ikajuqtaunasugluni aaqqiksuinirmut taakkuninga katujjiqatigiingujuni ammalu nunalingmi tunngaviqarluti 
katujjiqatigiini aanniaqarnanngittulirijikkutigut, pijunnautilingni, ammalu inutuinnarni 

• Pijunnautiqarniq ilaunirmut taimaittuuluni “nangminiqaqataujut” aaqqiksuinirmi, atuliqtittinirmi, nauttiqsuinirmi, ammalu qaujisainirmi 
puvallunnaqtumut atuagarnik ammalu piliriangujuni nunalingni, kanatami, ammalu nunarjuarmi aanniaqarnanngittulirijimmaringni 

Pitaqainnarniarninga 

• Pijunnautiqarniq iqqanaijaaqainnaujarniarnirmi suqquiqtausimaliruvit uvvaluunniit naammaktumi pilimmaksaqtitauguvit 
mamisaqtaujariiruvit 

• Pijunnautiqarniq niqittiavangni uvvaluunniit nirijaksani taimaigiaqaruni tikiumanirmut mamisaqtaunirmut maligialingni 

 

Aniajuup Pijaksarijangit 

Pijaksaqaqtitauvut imailiurnirmut: 

Tusaumatittinirmi Tukisigiarutiksani 

• Pijaksaqarnirmi atuinnautittinirmi aanniaqarnanngittulirijimi unulaattiani tukisigiarutiksani maannaujuq qanuinngittiarnirijarni, sivuningani 
aanniarutigilauqtarni, qanuittutuinnarni timiit naammaksangikkuni, ammalu asinginni turaangaqasiutijuni qaujimajaujarialingni 

• Pijaksaqarnirmi atuinnautittinirmi tukisigiarutiksani aanniaqarnanngittulirijimut qanigijaqalauruvit ilagillattaaqtarni, piqannarijanni, ammalu 
asingni attuqtausaraituinnarialingni puvallunnaqtumut uvvaluunniit aannialituinnarialingnut qanigijaqarnirmut 

Mamisaqtaunirmut Malittiariaqarniq 

• Pijaksaqarnirmi malittianirmut atuliqujaujumi ammalu angirutaujumi mamisarnirmut parnautimi ammalu malittiarluni atuqujaujuni 
sapujjinirmut aanniajuup qanuinngittiarunnarningani, asinginnullu 

• Pijaksaqarnirmi tusaumatittinirmi aanniaqarnanngittulirijimi qanuittutuinnarni aksuruutaujuni uvvaluunniit akaunngiliurutaujuni 
mamisaqtaunirmut malittiariaqarnirmut uvvaluunniit naliatuinnaq mamisaqtaunirmut tukisiumajauttianngikkuni 

Ikajurniq Nunalingmut Aanniaqarnanngittulirinirmut 

• Pijaksaqarnirmi ikajurnirmut nunaliup qanuinngittiarunnarninganut kajungiqsainirmi asingini aanniavingmi qaujisaqtauluti 
nalunaiqsijjutiqaqpata puvallunnaqtumut 

• Pijaksaqarnirmi isumattiariarnirmi pijunnautigijaujuni asingnut aanniajunut ammalu aanniaqarnanngittulirijinut, tukisiumanirmi 
isumagijauttiarialik ammalu ippigijauttiarluni tunngavigijaulluni puvallunnaqtuqaqtunut 

Takuksautittiniq Atausiuqatigiinnirmi 

• Inuusirmut pijaksaqarnirmi takuksautittinirmi atausiuqatigiinnirmi asingni aanniajuni, sivumuaqatigiinnirmi pijunniirnirmut 

• Inuusirmut pijaksaqarnirmi tusaumatittinirmi tukisigiarutiksani ammalu qaujijaujuni mamisaqtaunirni taakkualu qaujijaujut tusaumatitauluti 
asingnut nunalingni, sannginiqtaaqtittinirq siammagutauluni 

• Inuusirmut pijaksaqarnirmi ilauqataunirmut aksuruutaujumi nunaliujuq puvallunnaqtuqarunniiqtitauluni 

